
Ўзбекистон ва Турк­
манистон ўртасидаги 
кенг қиррали шериклик 
теран, кўп асрлик қалин 
дўстлик, ўзаро ҳурмат 
ва яхши қўшничилик 
тамойили асосида 
муваффақиятли ривож­
ланмоқда. Узоқ давр 
мобайнида аҳил, тинч, 
ўзаро муросани сақла­
ган ҳолда бир-бирини 
қўллаб-қувватлаб яшаб 
келаётган икки қардош 
халқ ўртасидаги муно­
сабат мустаҳкамланиб 
бораётир.
Туркманистон Ўзбекистоннинг 

яқин стратегик ҳамкори бўлиб, икки 
давлат ўртасида ижтимоий, иқтисо-
дий, маданий-маърифий соҳалардаги 
алоқаларни янги босқичга кўтариш, 
истиқболли йўналишларни белгилаган 
ҳолда ўзаро манфаатли ҳамкорликни 
ривожлантириш қардош халқлар ўр-
тасида фаровон ҳаётни таъминлашга 
хизмат қилади, албатта.

Дунёдаги халқаро вазият ва 
глобаллашув жараёнларини ҳисобга 
оладиган бўлсак, Ўзбекистон танла-
ган йўл – қўшни давлатлар билан дўс
тона, ўзаро манфаатли алоқаларни 
ривожлантириш ва мустаҳкамлаш 
қанчалик аҳамиятли эканига амин 
бўламиз. Ҳозирги шароитда ҳам, узоқ 
истиқболда ҳам яқин қўшничилик 
орқали минтақа мамлакатларининг 

саъй-ҳаракатларини бирлаштириш 
зарур. Чунки умумий ривожланиш ва 
ҳаракатланиш минтақада яшаётган 
халқлар турмуш тарзида ҳам ўз акси-
ни кўрсатади.

Ўзбекистон ва Туркманистон 
муносабатларининг ривожлани-
шига назар ташласак, мамлакат-
ларимизнинг конструктив сиёсий 
мулоқотини янада мустаҳкамлаш, 
ўзаро манфаатли савдо-иқтисо-
дий ҳамкорликни ривожлантириш, 
маданий-гуманитар алоқаларни 
чуқурлаштиришга бўлган қатъий ин-
тилишни кўрамиз.

Рақамларга эътибор қаратай-
лик, Туркманистон Ўзбекистоннинг 
энг йирик ташқи савдо шериклари 
ўнталигидан ўрин олган. 2021 йил-
да икки давлат ўртасидаги ўзаро 
савдо айланмаси ҳажми 902,0 млн 

долларни ташкил этган. Бу кўрсат-
кич 2020 йилга нисбатан 67,6 фо-
из ўсишни қайд этди. 2021 йилда 
дунёнинг 182 давлати билан савдо 
алоқаларини амалга оширган бўл-
сак, Туркманистоннинг мамлакати-
миз умумий савдо айланмасидаги 
улуши – 2,1 фоизни ташкил этган.

Ўзбекистон экспортида хизмат-
лар, кимёвий моддалар, озиқ-овқат 
маҳсулотлари, ноозиқ-овқат хом
ашёси, саноат маҳсулотлари, ма-
шина ва ускуналар юқори салмоққа 
эга. Туркманистондан Ўзбекистонга 
импорт товарлар – ёнилғи-мойлаш 
материаллари, кимёвий моддалар, 
саноат маҳсулотлари, хизматлар, 
машина ва ускуналар, тайёр маҳ-
сулотлар, ноозиқ-овқат хомашёси, 
озиқ-овқат маҳсулотлари, ичимлик
лар асосий ўринга эгадир.

2017 йилда Ўзбекистон ва 
Туркманистон ўртасидаги товар 
айирбошлаш ҳажми 177 миллион 
долларни ташкил қилганини ҳисоб-
га олсак, сўнгги йиллардаги давлат 
ташрифларида эришилган келишув-
ларнинг самараси яққолроқ намоён 
бўлади.

Президент Шавкат Мирзиёев-
нинг 2017 йил март ойида Туркма-
нистонга илк давлат ташрифи икки 
давлат ўртасидаги ҳамкорлик соҳа-
сида туб бурилиш ясади. Ташриф 
давомида икки давлат раҳбарлари-
нинг қўшма баёноти, Ўзбекистон ва 
Туркманистон ўртасида стратегик 
шериклик тўғрисидаги шартнома 
билан бирга, Хоразм ва Дошовуз, 
Бухоро ва Лебап вилоятлари ҳоким-
ликлари ўртасида ҳамкорлик тўғри-
сида битимлар имзоланди. Илк қа-
дамларнинг самарали бўлганини 20 
гектар майдонда барпо этилаётган 
“Хоразм – Дошовуз” чегараолди 
савдо зонаси мисолида кўриб гу-
воҳи бўляпмиз. 

Албатта, бу каби ташаббуслар
нинг амалга ошиши ўзаро ман-
фаатли ҳамкорликнинг амалий 
инъикосидир. Ўзбекистон – Турк-
манистон чегараолди савдо ҳуду-
ди ва пойтахтларда савдо уйлари 
очилиши ўзаро савдонинг ошишига, 
инфратузилманинг ривожланиши-
га, тадбиркорлар учун қулай муҳит 
яратилишига, бизнес алоқаларнинг 
фаоллашишига ҳамда иш ўринлари 
ташкил этилишига ҳам ижобий таъ-
сир қилади. Пировард натижада эса 
икки халқ дўстлиги ва фаровонли-
гига хизмат қилади.

ЎЗБЕКИСТОН ВА ТУРКМАНИСТОН:
ҲАМКОРЛИГИМИЗ
МАНФААТЛИ, САМАРАДОР

Оммавий ахборот воситаларининг қонуний 
манфаатларини ҳимоя қилиш қай даражада? Улар 
фаолиятини қўллаб-қувватлаш, кадрлар салоҳия­
ти ва рақобатбардошлигини ошириш, умуман соҳа 
ривожи кўнгилдагидекми? Шу ва шу каби савол­
ларга атрофлича жавоб топиш ва бу борада мав­
жуд муаммоларни бартараф этиш учун келгусида 
нималарга эътибор қаратмоқ жоиз?!

Ана шуларни ўрганиш мақсадида ташкил қилинган давра суҳ-
бати куни кеча Олий Мажлис Сенатида бўлиб ўтди ва унда респуб
лика ОАВ вакиллари, таниқли журналистлар ва тегишли ташкилот 
вакиллари иштирок этди. Парламент юқори палатасининг Ахборот 
сиёсати ва давлат органларида очиқликни таъминлаш масалалари 
қўмитаси томонидан Журналистлар уюшмаси билан ҳамкорликда 
ўтказилган ушбу жонли мулоқотнинг бош мавзуси ҳам айнан “Янги 
Ўзбекистон журналистикаси: сўз эркинлиги ва қонунчилик амали-
ёти” бўлди.

ЯНГИ ЎЗБЕКИСТОН ЖУРНАЛИСТИКАСИ:ЯНГИ ЎЗБЕКИСТОН ЖУРНАЛИСТИКАСИ:
СЎЗ ЭРКИНЛИГИ ВА ҚОНУНЧИЛИКСЎЗ ЭРКИНЛИГИ ВА ҚОНУНЧИЛИК
АМАЛИЁТИ ТАЪМИНЛАНГАНМИ?АМАЛИЁТИ ТАЪМИНЛАНГАНМИ?

Фарҳод БОҚИЕВ,
Сенатнинг Ахборот сиёсати ва давлат 
органларида очиқликни
таъминлаш масалалари
қўмитаси раиси ўринбосари:

– Сўнгги йилларда мамлакатимизда 
оммавий ахборот воситаларини ривож­
лантиришга қаратилган кенг қамровли 
ишлар амалга ошириб келинмоқда. Ай­
ниқса, Президентимизнинг 2022 йил 27 
июндаги “Оммавий ахборот воситалари­
ни қўллаб-қувватлаш ва журналистика 
соҳасини ривожлантириш чора-тадбир­
лари тўғрисида”ги қарори қабул қилин­
гани бу борадаги ишларни янги босқичга 

кўтарди. Мазкур қарорда белгиланган ва­
зифалар ижросини таъминлаш мақсади­
да Ўзбекистон Журналистлар уюшмаси 
томонидан “маҳорат мактаблари” ташкил 
этилаётир, журналистлар учун пойтахти­
мизда замонавий медиа шаҳарча ташкил 
этиш белгиланган, эҳтиёжманд ва фаол 
журналистларни уй-жой билан таъмин­
лаш кўзда тутиляпти. Шунингдек, юрти­
мизда сўз ва матбуот эркинлиги бораси­
да кескин бурилишлар содир бўлаётгани, 
айниқса, хусусий медиа ва блоглар ҳа­
ётимиздан кенг ўрин эгаллаб бораётгани 
жамиятимизда йўл қўйилаётган камчилик 
ва муаммоларни дадил кўтариб чиқишда 
муҳим омил бўлмоқда. Соҳада таъсир­
чан норматив-ҳуқуқий ҳужжатлар қабул 
қилиниши ҳамда амалга оширилган ис­
лоҳотлар натижасида ОАВ сони кескин 
ўсди. Ҳозирги кунда республикада 2 082 
та оммавий ахборот воситаси фаолият 
кўрсатаётган бўлса, шундан 629 таси га­
зета, 587 таси журнал, 19 таси ахборотно­
ма-бюллетен, 78 таси телеканал, 37 таси 
радиоканал, 5 таси ахборот агентликла­
ри, 727 таси интернет нашридир.

Тадбир давомида конституциявий 
ислоҳотларни амалга ошириш мақсади­
да тузилган республика комиссияси то­
монидан ишлаб чиқилаётган ва кенг жа­
моатчиликнинг муҳокамаларига сабаб 
бўлган оммавий ахборот воситалари ва 
журналистларнинг фаолиятига тўсқинлик 
қилганлик ёки аралашганлик учун жавоб­
гарлик масаласи Конституция лойиҳасига 
киритилаётганига ҳам тўхталиб ўтилди.

Олимжон ЎСАРОВ,
Ўзбекистон Журналистлар 
уюшмаси раиси:

– Юртбошимизнинг 2022 
йил 14 июндаги “Давлат ор­
ганлари ва ташкилотлари 
фаолиятининг очиқлик дара­
жасини ошириш ва баҳолаш 
тизимини жорий этиш чо­
ра-тадбирлари тўғрисида”ги 
фармонига асосан давлат ор­
ганлари ва ташкилотларининг 
очиқлик бўйича амалга оши­
раётган ишларининг самара­
дорлиги ва натижадорлигини 
баҳолашга қаратилган Очиқ­

лик индекси жорий этилди. 
Хусусан, ушбу фармон билан 
очиқликни таъминлаш бора­
сида амалга оширилган ишлар 
ва кўрилган чоралар ижроси 
бўйича давлат органлари ва 
ташкилотларининг биринчи 
раҳбарлари ҳисоботлари ҳар 
ярим йилда Олий Мажлис Се­
нати мажлисларида эшитили­
ши кўзда тутилган. Шу билан 
бирга, қонунчиликдаги муҳим 
ўзгаришлардан бири сифа­
тида Маъмурий жавобгарлик 
тўғрисидаги кодексда давлат 
ҳокимияти ва бошқаруви ор­
ганлари фаолиятининг очиқ­
лиги тўғрисидаги қонунчилик­
ни бузганлик учун мансабдор 
шахсларга нисбатан жавоб­
гарлик белгилангани ҳам соҳа 
ривожи ва ҳимояси йўлидаги 
муҳим ислоҳотлардандир. 

Оммавий ахборот воси­
талари вакилларининг мавзу 
юзасидан таклиф ва мулоҳаза­
лари, ўринли танқидлари дав­
ра суҳбатининг қизғинлигини 
таъминлади. Ушбу таклифлар 
келгусида соҳа ривожи ва қў­
мита фаолиятида акс этишига 
умид билдирилди. 

Нурхон ЭЛМИРЗАЕВА,
“XXI asr” мухбири

ОШДАН
ЧИҚҚАН ТОШ
ЁХУД КЎРСАВОДЛИККА
ЕТАКЛАЁТГАН
КИТОБЛАР
ХУСУСИДА

ТЎҚҚИЗ ОЙЛИК
ФАОЛИЯТ
ҚОНИҚАРЛИМИ?

ЖАРАЁН
O‘zLiDeP ФРАКЦИЯСИДА МУНОСАБАТ

– Фракция томонидан ўтган давр-
да партия электорати манфаатларини 
ҳимоя қилиш, сайловолди дастурида 
илгари сурилган ғоя ва ташаббуслар
ни амалга ошириш, ишбилармонлар-
нинг ҳуқуқларини таъминлаш ҳамда 
тадбиркорлик соҳасини тартибга со-
лувчи норматив-ҳуқуқий ҳужжатлар-
ни такомиллаштириш бўйича тизимли 
ишлар амалга оширилди, – деди Олий 
Мажлис Қонунчилик палатасидаги 
O‘zLiDeP фракцияси раҳбарининг 
ўринбосари Дурбек Аҳмедов. – Ҳи-
собот даврида фракция аъзолари 
томонидан қонунчилик ташаббуси 
ҳуқуқи асосида 6  та қонун лойиҳаси 
Қонунчилик палатаси муҳокамасига 
киритилди.

Ўтган даврда ижтимоий-сиё-
сий, социал-иқтисодий аҳамиятга эга 
муҳим қонун лойиҳаларини жойлар-
да кенг жамоатчилик иштирокида 
муҳокама қилиш, қонунларни тако-
миллаштиришда фуқароларнинг так
лиф ва мулоҳазаларини эътиборга 
олиш учун устувор аҳамият қаратил-
ди. Жумладан, жойларда 41 та қо-
нун лойиҳасининг муҳокамаси фрак-
ция ва партия ҳамкорлигида ташкил 
этилди. Уларда фуқаролар томонидан 
билдирилган 20 дан ортиқ таклифлар 
қонунларни ишлаб чиқиш ҳамда та-
комиллаштириш жараёнида инобатга 
олинди.

Ҳисобот даврида фракция томо-
нидан долзарб масалалар юзасидан 
мансабдор шахсларнинг ахборотини 

Қонунчилик палатаси мажлислари-
да эшитиш бўйича ташаббус билан 
чиқиш, шунингдек, уларнинг фаоли-
яти устидан таъсирчан парламент 
ҳамда депутатлик назоратини ўрна-
тиш борасида муайян ишлар амалга 
оширилди. Шунга кўра, ўтган даврда 
фракция ташаббуси асосида қонун-
ларнинг, турли соҳалардаги давлат 
дастурларининг ижроси, шунингдек, 
ҳудудлардаги ўрганишлар давомида 
аниқланган камчилик ва муаммолар-
ни ҳал этишга қаратилган 1 та парла-
мент эшитуви ҳамда 2 та “ҳукумат со-
ати” ўтказилди.

Ҳисобот даврида фракция 
аъзолари томонидан сайловчилар-
нинг ҳуқуқлари ва қонуний манфа-
атларини таъминлаш борасидаги 
ишларга жиддий эътибор қаратилди. 
Жойларда назорат-таҳлил тадбирла-
ри, сайлов округларида ўрганишлар 
давомида аниқланган долзарб маса-
лалар юзасидан давлат ва хўжалик 
бошқаруви органлари раҳбарларига 
жами 142 та депутат сўрови юборил-
ди. Ҳудудлардаги тизимли муаммо-
лар, қонун ва қонуности ҳужжатлар-
нинг ижро этилиши ҳолати юзасидан 
тегишли мансабдор шахсларнинг ҳи-
соботлари фракция мажлисларида 
доимий тарзда эшитиб борилди. Ўтган 
йил давомида бу каби фракция маж-
лислари сони 18 тани ташкил этди.

Шу билан бир қаторда бугунги 
кунда мамлакатимизда олиб борила-
ётган ислоҳотларнинг мазмун-моҳия-

тини жамоатчиликка етказиш, муҳим 
тармоқ ва соҳаларда мавжуд муам-
моларни муҳокама қилиш ҳамда улар-
ни бартараф этиш юзасидан тегишли 
таклифларни ишлаб чиқишга бағиш
ланган қатор тадбирлар ўтказилди. 
Хусусан, фракция аъзоларининг та-
шаббуси ва бевосита иштирокида жа-
ми 39  та тадбир, шу жумладан, 6  та 
конференция, 12  та семинар, 21 та 
давра суҳбати ташкил этилди.

Ўтган даврда фракция аъзолари 
томонидан ҳудудларга чиққан ҳол-
да 42 маротаба назорат-таҳлил тад-
бири ўтказилди. Уларда қонун ло
йиҳаларининг ижро этилиш ҳолати, 
жойлардаги мавжуд муаммолар, шу-
нингдек, ижтимоий-иқтисодий соҳа-
ларда олиб борилаётган ислоҳотлар 
самарадорлиги атрофлича ўрганил-
ди. Мазкур ўрганишлар давомида 
фуқаролар билан 2 370  маротаба 
тўғридан-тўғри учрашув ўтказил-
ди. Уларда 40 000  дан зиёд аҳоли 
қамраб олинди.  3 186 та хонадонга 
кирилди. 972  та тадбиркорлик субъ-
екти билан ўзаро мулоқот ўтказил-
ди. Зикр этилган даврда фракция
нинг партия билан ўзаро алоқалари 
мутлақо янгича кўринишда йўлга қў
йилди. Улар томонидан жойлардаги 
муаммо ва камчиликларни ҳал этишда 
натижадорликка эришиш, шу жумла-
дан, тадбиркорликни қўллаб-қувват-
лаш, ёшлар ва аёллар муаммоларига 
самарали ечим топишга қаратилган 
“Бир депутат – юз аёлга кўмакчи”, 
“Ишбилармон аёл”, “Соғлом оила – 
мустаҳкам оила”, “Ёшлар билан”, “На-
мунали томорқачи”, “O‘zLiDeP пресс 
клуби”, “Янги авлод кадрлари” каби 
ўнлаб лойиҳалар амалга оширилди. 
Шу кунга қадар ушбу лойиҳалар до-
ирасида фракция аъзолари ҳамда 
партия ходимлари жойларда ташкил 
қилинган кичик ишчи гуруҳлар билан 
биргаликда республиканинг барча ҳу-
дудларига боришди. 25 мингдан зиёд 
сайловчи, шу жумладан, “Темир даф-
тар”, “Аёллар дафтари” ва “Ёшлар 
дафтари”га киритилган аҳоли вакил-
лари  ҳамда тадбиркорлар билан юз-
ма-юз мулоқотлар ташкил этилди.

Брифингда O‘zLiDeP фракцияси-
нинг келгуси режалари ҳақида ахбо-
ротлар берилди.

ТЎҚҚИЗ ОЙЛИК
ФАОЛИЯТ
ҚОНИҚАРЛИМИ?

ҲИСОБ ПАЛАТАСИГА 
ҚАНДАЙ ВАКОЛАТЛАР 
БЕРИЛЯПТИ?

Жорий йил­
нинг 20 
октябрь 

куни Олий Мажлис Қо­
нунчилик палатасидаги 
O‘zLiDeP фракцияси 
томонидан брифинг ўтка­
зилди. Унда фракциянинг 
тўққиз ойлик фаолияти 
бўйича ОАВ вакилларига 
ахборот берилди.

Тадбиркорлар ва ишбилармонлар ҳаракати – Ўзбекистон Либе-
рал-демократик партиясининг Олий Мажлис Қонунчилик палатаси-
даги фракцияси учун октябрь ойининг сўнгги ўн кунлиги ниҳоятда  

қизғин – йиғилишлар, фаолият сарҳисоби ва муҳим қонунлар муҳокамаси-
га бой тарзда бошланди.

Бегали ҚОДИРОВ,
Олий Мажлис Қонунчилик палатаси депутати,
O‘zLiDeP фракцияси аъзоси:

– Мазкур ҳуж-
жат билан манфаат-
лар тўқнашувининг 
тушунчаси, давлат хиз-
матчиларининг маж-
буриятлари ҳамда уни 
тартибга солиш бўйи-
ча аниқ механизмлар 
белгилаб берилган. Қо-
нун лойиҳасига кўра, 
манфаатлар тўқнашу-
вини тартибга солиш-
нинг аниқ қонуний ме-
ханизми, манфаатлар 
тўқнашувини тартибга 
солишда давлат назо-

ратининг амалга оширилиши, давлат хизматчиларининг бе-
восита раҳбарлари томонидан манфаатлар тўқнашуви ҳо-
латлари юзага келганда тегишли чоралар кўришда қонун 
устуворлиги, давлат хизматчилари томонидан коррупцияга 
оид ҳуқуқбузарликлар содир қилинишининг олди олиниши 
каби масалалар қамраб олинмоқда.

Фракциядошларимиз билан биргаликда мазкур ло

йиҳани обдон муҳокама қилиб, ўз таклиф ва эътирозлари-
мизни билдирдик. Муҳокамалардан сўнг қонун лойиҳаси кўп-
чилик овоз билан қўллаб-қувватланди.

Йиғилишда “Ўзбекистон Республикаси Ҳисоб палата-
си фаолияти янада такомиллаштирилиши муносабати би-
лан Ўзбекистон Республикасининг айрим қонун ҳужжатла-
рига ўзгартиш ва қўшимчалар киритиш тўғрисида”ги қонун 
лойиҳаси ҳам иккинчи ўқишда кўриб чиқилди.

Гулшана Худоёрова,
Олий Мажлис Қонунчилик палатаси депутати,
O‘zLiDeP фракцияси аъзоси:

– Қонун лойиҳа-
сида Ҳисоб палатаси-
нинг давлат харидлари 
тўғрисидаги қонунчи-
ликни бузганлик ҳамда 
бюджет ташкилотлари-
да мол-мулкни ўзлашти-
риш ва растрата қилиш 
йўли билан оз миқдор-
да талон-торож қил-
ганлик учун баённома-
лар расмийлаштириш 
ҳуқуқини белгилаш на-
зарда тутилган. Бундан 
ташқари, Ҳисоб палата-

си томонидан тафтиш, текшириш ва ўрганишларни амалга 
ошириш тартиби назарда тутилиб, уларнинг фарқли томон-
лари акс эттирилмоқда.

Фракция аъзолари ушбу қонун лойиҳаси бўйича ҳам 
ўз фикрларини айтиб, уни қўллаб-қувватлашди. Йиғилишда 
фракция фаолиятига оид масалалар ҳам кўриб чиқилди ва 
тегишли қарор қабул қилинди.

Нурхон ЭЛМИРЗАЕВА,
“XXI asr” мухбири

Аслида, бу ёруғ 
оламда ҳар бири­
мизнинг тўрт онамиз 
бор, десам сира 
ажабланманг. Улар – 
бизни дунёга келтирган 
онамиз, она замин, 
она тарихимиз ва она 
тилимиздир. Уларнинг 
ҳар бири олдида фар­
зандлик бурчимиз бор. 
Тилнинг ҳимояси бугун 
қонун қабул қилинга­
нидан буён 33 йил вақт 
ўтган кунларда ҳам 
Ватан ҳимояси сингари 
ғоят долзарб аҳамият 
касб этмоқда. Чунки ўз 
давлат тилини билиш 
ва уни ўрганиш юксак 
маънавият, Ватан ва 
халққа садоқат белги­
сидир.
XVIII асрда Шарқнинг бир қатор 

мамлакатларига сафар қилган фран-
цуз сайёҳи Тавернье: “Форс тили – ма-
лоҳатли тил, шеърият ва бадиият тили, 
араб тили – фасоҳатли тил, Қуръон ва 
илм тили, туркий тил – сиёсат ва ҳарб 
тили”, деган ўзига хос баҳони берган. 
Ҳозирги даврда эса биз ўз она тили-
мизга бемалол “малоҳатли, фасоҳатли 
тил, шеърият, бадиият, илм ва сиёсат 
тилидир” деган баҳони  бера оламиз.

Қаҳрамон шоиримиз Абдул-
ла Ориповнинг қуйидаги фикри 
ҳам айнан шундан далолат беради: 
“Дантенинг “Илоҳий комедия”сини 
таржима қилиш жараёни мен учун... 

ўта улуғ мактаб бўлди. Агарда қоғоз 
устида энг кўп тер тўккан бўлсам, 
ўша таржима устида тўкканман. 
Улуғ Она тилимизнинг нақадар бой 
эканига имон келтирган бўлсам, ай-
нан ўша таржима жараёнида имон 
келтирганман. Азбаройи таржима 
аслиятдан кам бўлмаслиги учун ти-
лимизнинг бойлигидан имкони бо-
рича тўлиқ фойдаланиш йўлида из-
ландим, тил хазинамиздан сўзлар 
ахтардим. Бунга нечоғлик эришган-
ман, бу энди бошқа мавзу, бироқ 
ишондимки, бизнинг тилимиз ҳеч 
бир муболағасиз жаҳондаги энг гў-
зал ва энг бадавлат тиллардан би-
ридир”.

Бундай юксак эътирофларни 
ўзбек тилини жиддий ўрганаётган 
хорижликлар ҳам тўла-тўкис тас-
диқлайдилар.

Юқорида бу ёруғ оламда ҳар 
биримизнинг тўрт онамиз бор, деб 
бежиз таъкидламадим. Чунки улар-
нинг қадрини хориж сафарларига 
чиққанимизда соғинч орқали яққол 
сезамиз. 

Мен ҳам бир неча Европа ва 
Осиё давлатларида илмий ва хиз-

мат сафарларида бўлиб, бу тўрт 
она соғинчини дилдан туйганман. 
Ҳақиқатан ҳам, инсон дунёни кўзи 
билан эмас, балки тили билан анг
лайди! Бошқача қилиб ифодалаган-
да, ҳар бир тил вакили дунёни ўз ти-
ли мантиғидан келиб чиқиб фарқли 
тарзда кўради, эшитади ва идрок 
этади.

Шунинг учун ҳам ўзбекнинг ди-
ли, кўнгли, қалбининг калити бўл-
миш она тилимизнинг мавқеини 
янада юксакликларга кўтариш бар-
чамизнинг энг улуғ, энг муқаддас 
бурчимиздир.

Зафар ХУДОЙБЕРДИЕВ, 
Олий Мажлис Қонунчилик 

палатаси депутати

Олий Мажлис Қонунчилик палатаси­
даги O‘zLiDeP фракциясининг навбатдаги 
йиғилишида депутатлар томонидан бир 
қатор муҳим қонун лойиҳалари муҳокама 
қилинди.

Дастлаб депутатлар “Манфаатлар 
тўқнашуви тўғрисида”ги қонун лойиҳаси­
ни иккинчи ўқишда муҳокама қилишди.

ОНА ТИЛИ
ОЛДИДАГИ
БУРЧИМИЗ

Ўзбекистон ва Туркманистон ўртасидаги дўстлик, 
яхши қўшничилик ва стратегик шериклик муносабат-
ларини янада мустаҳкамлаш, кўп қиррали ҳамкорлик 
ва минтақавий шерикликни кенгайтиришга қаратилган 
ишлар натижасида Ўзбекистоннинг умумий экспорти-
даги Туркманистоннинг улуши 2022 йил январь-май ой-
лари якунлари бўйича 0,8 фоизни ташкил қилди. Мам-
лакатимизда Туркманистон капитали иштирокида 174 
та корхона фаолият юритмоқда. Туркманистонда эса 
Ўзбекистонга тегишли 61 компания иш олиб бормоқда.

Транспорт соҳасидаги ҳамкорликни ривожланти-
ришга берилаётган эътибор натижасида ўтган йилда 
юк ташишлар ҳажми 18 фоизга ортди ва бу ўсиш суръ-
ати жорий йилда ҳам давом этаётир. Ўтган йил даво-
мида Ўзбекистон ва Туркманистон ўртасида темир йўл 
транспорти орқали 1,7 млн, автомобиль транспортида 
0,3 млн тонна халқаро юк ташилган. 

Албатта, ушбу кўрсаткичларнинг юқори бўлишини 
таъминлаш учун ҳар икки давлатда ишга солинмаган 
етарли имкониятлар бор. Жумладан, денгиз портлари-
дан фойдаланган ҳолда халқаро транспорт йўлаклари 
бўйлаб тажриба ташувини ташкил этишни фаоллашти-
риш орқали транспорт-логистика алоқасини кенгай-
тириш муҳим аҳамиятга эга. Ўзаро савдодаги ижобий 
суръатни сақлаб қолиш ва унинг ҳажмини яқин йиллар-
да икки баробар ошириш транспорт-логистик салоҳи-
ятдан самарали фойдаланишни тақозо этади. Шу боис 
томонлар мамлакатларнинг ноёб транзит салоҳиятидан 
самарали фойдаланиш учун қулай шароитлар яратиш, 
шу жумладан, юкларни ташиш учун ўзаро имтиёз ва 
чегирмалар беришдан манфаатдор. “Шарқ – Ғарб” ва 
“Шимол – Жануб” йўналишларида, шу жумладан, Турк
манбоши порти имкониятларидан фойдаланган ҳолда 
транспорт йўлакларини фаол ривожлантириш ҳам ўза-
ро манфаатли мақсадларни рўёбга чақириш учун хиз-
мат қилади.

Туркманистон Марказий Осиёнинг асосий транзит 
давлатига айланиб бораётганини инобатга олсак, бу дав-
лат Ўзбекистон маҳсулотларини Эрон чегараси ва Форс 
кўрфази портларига етказишда муҳим транспорт коридо-
рини тақдим этади. “Ўзбекистон – Туркманистон – Каспий 
денгизи – Жанубий Кавказ” транспорт йўналиши Грузия, 
Туркия, Руминия ва бошқа давлатларнинг Қора денгиз-
даги портларига чиқишини таъминлайди. Икки мамлакат 
автомобиль ва темир йўллари орқали юк ташиш миқдори 
босқичма-босқич ошириляпти. Рақобатбардошликни ва 
давлатларимиз ҳудудидан ўтадиган халқаро транспорт 
йўналишлари жозибадорлигини янада кучайтириш мақ-
садида ҳозирги пайтда тарифларни оптималлаштириш 
ва ташқи савдо юкларини ташиш транзити учун қулай 
шарт-шароит яратиш бўйича тизимли ишлар олиб бори-
ляпти.

Муҳими, бу имкониятлар ўзаро ишонч, дўстлик ва 
манфаат асосида янада ривожланмоқда. Ўзаро манфа-
атлар ҳисобга олинган ҳамкорлик БМТ, ШҲТ, МДҲ ва 
бошқа ташкилотлар доирасида бир-бирини фаол қўл-
лаб-қувватлашда ҳам намоён бўляпти.

Икки қардош давлат умумий ечим топиши керак 
бўлган масала – сув-энергетика соҳасидир. Томон-
лар бу борада ҳам ягона ва тўғри бўлган қарашларга 
эга. Хусусан, минтақада экологик вазиятни соғлом-
лаштириш, Марказий Осиё сув ресурсларидан оқило-
на фойдаланиш, уларни муҳофаза қилиш доирасида 
ҳамкорлик каби масалалар шулар жумласидан. Сувдан 
фойдаланиш ва атроф-муҳитни муҳофаза қилиш, таби-
ий тусдаги фавқулодда вазиятларнинг олдини олиш ва 
оқибатларини бартараф этиш борасидаги ҳамкорлик-
нинг устувор йўналишлари белгилаб олинди. Минтақа 
сув ресурсларидан оқилона фойдаланишга хизмат қи-
ладиган тарихий аҳамиятга эга Амударё бўйича битим 
имзоланди. Мамлакатларнинг сув соҳасида юксак да-
ражада ҳамкорлик қилаётгани бугунги шароитда жуда 

оқилона саъй-ҳаракат ҳисобланади.
Сув-экология соҳасидаги шериклик нафақат бутун 

Марказий Осиё майдонида, балки дунё саҳнида ҳам 
фаровонлик ва барқарор ривожланишни таъминлаш-
нинг энг муҳим шартларидан ҳисобланади. Ўзбекистон 
ва Туркманистоннинг сув хўжалиги соҳасидаги, эколо-
гия ва атроф-муҳит муҳофазаси масалаларидаги яқин 
ҳамкорлиги, айтиш мумкинки, ҳақли равишда минтақа-
да энг самарадор ва намунали хусусият касб этган.

2021 йили қабул қилинган икки давлат раҳбарла-
рининг қўшма баёнотида ушбу соҳада очиқ мулоқот-
ни давом эттириш, ўзаро бир-бирини тушунишни 
мустаҳкамлаш ва конструктив ҳамкорликни ривожлан-
тириш, бу борада адолатли ва омилкор ечимлар топиш 
муҳимлиги алоҳида таъкидланган.

Мамлакатларимиз сув хўжалиги билан боғлиқ ма-
салаларни ҳал этиш бўйича ижобий тажрибага эга. Бу 
жараёнда ўтган йили Ҳукуматлараро сув хўжалиги ко-
миссиясини тузиш тўғрисида қўшма битим имзоланиши 
муҳим ўрин тутади. Ҳозиргача мазкур комиссия икки 
марта йиғилиш ўтказди, томонлар конструктив тарзда 
айни йўналишдаги барча долзарб масалаларни муҳока-
ма қилишди. 

Ўзбекистон ва Туркманистоннинг бутун Марка-
зий Осиё учун ягона ва жуда зарур бўлган, минтақа сув 
манбаларидан оқилона фойдаланиш масалалари билан 
шуғулланиши кўзда тутилган беш томонлама майдонни 
қайта тузиш борасидаги қараши ва ёндашуви бир экани-
ни кўриб чиқиш муҳим.

Ўйлаймизки, икки мамлакат раҳбарлари ва ишби-
лармон доиралари вакилларининг учрашувлари ҳамда 
ҳамкорлиги узоқ йиллар халқларимиз манфаатлари 
йўлида мунтазамлик касб этади. Бундан ташқари, ҳу-
дудлар ўртасида алоқаларнинг янги йуналишлари-
ни ривожлантириш, истиқболли лойиҳаларни ишлаб 
чиқиш ва келишиш, уларни амалга ошириш билан боғ-
лиқ барча масалаларни ҳал этиш мақсадида ўзаро ҳам-
корлик бардавом бўлади.

Нодир ЖУМАЕВ,
Олий Мажлис Қонунчилик палатаси депутати, 

O‘zLiDeP фракцияси аъзоси,
иқтисодиёт фанлари доктори, профессор

Бошланиши 1-саҳифада.

ЎЗБЕКИСТОН ВА ТУРКМАНИСТОН:
ҲАМКОРЛИГИМИЗ
МАНФААТЛИ, САМАРАДОР

…Тожикистонга, тўғрироғи, 

Тошкентга чегарадош бўлмиш 
Ўратепа атрофидаги Ғончи 
ноҳиясига биринчи марта 1997 
йили боргандим. У маҳаллари, 
билмадим, “муз даври” бошлан­
маган, яъни чегараларимизга 
оғир қулфлар осилмаган, аср­
лар давомида девор-дармиён 
яшаб келган қўшнилар ўртаси 
миналашмаганди. Икки-уч кун 
Туркистон тизма тоғлари бағри­
да ястаниб ётган неча юзлаб 
қишлоқларни томоша қилган­
миз. Йўл бошловчимиз, таниқли 
ижодкор, тележурналист, тўн 
кийиб ошно тутинмаган бўл­
сак-да, оталаримиз иккимизни 
кўриштириб, қиёматли дўст 
бўлинглар, дея васият қилиб 
кетган Рўзибой Қўлдошев эди. 
Ҳалигача эсимдан чиқмайди: қўшни дав-

лат ҳудудига ўтишимиз биланоқ гўзал манза-
раларга гувоҳ бўлдик. “Манави қишлоқ Чорвоқ 
– ёзувчи Шойим Бўтаев туғилган гўша. Кейин-
гилари – Манғит, Кенагас, Бешкал, Яхтанг, Ўр-
тақўрғон, Иторчи, Хўжаисоф, Шоҳон, Чўянчи, 
Чирой, Пашши, Қалъачаи гулизард, Бобурчак ва 
ниҳоят Даҳкат… Бобур бобомиз худди ана шу 
Даҳкатда бир йилча яшагани тарихий ҳақиқат. 
“Бобурнома”да ўқиганмиз-ку! Энди Ўзбекистон 
халқ ёзувчиси, Заҳириддин Муҳаммад Бобур 
ҳазратлари тақдири – образини ўзбек адаби-
ётида маҳорат билан ярата олган Пиримқул 
Қодиров туғилиб ўсган Кенгқўлга секин яқин-
лашяпмиз. Ундан кейин анави дарёчадан ўтсак, 
менинг киндик қоним тўкилган Мурякка кириб 
борамиз…”

Мен нега 25 йилдан сўнг яна ўша олис йил-
лардаги зиёрат ҳақида эслаяпман? Сабаби, қа-
ранг, қишлоқ номлари туркий, форсий ва айрим-
лари суғдча. Мана шу кўҳна заминда ўзбек ва 
тожик халқи ёнма-ён, қон-қариндош, қуда-анда 
бўлиб яшаб келишган. Ҳозир ҳам шундай. Шу бо-
ис Тожикистон Журналистлар иттифоқи раиси 
Зинатулло Исмоилзода ўзбекистонлик ҳам­
касблари делегацияси раҳбари, республика 
Журналистлар уюушмаси раиси Олимжон Ўса­
ровни бағрига босиб, “Хуш келибсиз, қондош

ларим, биродарларим, азизларим!” дея лутф қил-
ганида олам-олам маъно-мазмун бор. 

“БОСМА НАШРЛАР ТЎЛИҚ ДАВЛАТ 
БЮДЖЕТИДАН МОЛИЯЛАНАДИ”

Биз учун кутилмаган бу янгиликни ўзбек 
тилида чоп этиладиган “Суғд ҳақиқати” га­
зетаси бош муҳаррири Фарҳод Жўраевдан 
эшитдик. 

“Суғд ҳақиқати” вилоят газетаси бир йил-
да 104 марта, ҳафтасига икки мартадан чиқади. 
Адади 3000. Барча зарурий харажатлар (жумла-
дан, ойлик маошлар ҳам) нашримиз муассиси 
Суғд вилояти давлат ҳокимияти ижроия органи 
томонидан қопланади. Шунингдек, газета обу-
насидан маблағ таҳририятнинг махсус ҳисоб
рақамига тушади ва қалам ҳақи, мукофот пул-
лари учун мақсадли равишда фойдаланилади”.

Ўйламанг, бу билан биз америка очмаяп-
миз, бор-йўғи қўшни давлатда сиёсий-ижти-
моий, иқтисодий сиёсат, маънавий-маърифий 
ғоялар тарғиботини юритаётган ОАВга эъти-
бор, имкониятни эътироф қиляпмиз, холос. 
Хўжанду Душанбеда журналистлар билан ўт-
казилган юзма-юз мулоқотлар, учрашувлар-
да ҳам худди шу каби долзарб мавзулар ўр-
тага ташланди. Уларга қарата “Нега сизларда 
танқидий мақолалар кам? Назорат кучлими ё? 
Газета-журналлар дизайни жуда ибтидоий-ку, 
нега давлат ҳомийлик қилаётган нашрлар ҳамон 
икки – оқ ва қора рангларда чоп этиляпти? Ак-
синча, хусусий ва нодавлат газеталар анча ил-
гарилаб кетибди, замонавий дизайнларда-ку?” 
деган саволларимиз айрим ҳолларда очиқ 
қолгани ҳам рост. Қизиқ жиҳати, Тожикистон-
да биздагидек мингдан зиёд босма нашрлар 
йўқлигидир. Балки рўйхатга олишда ОАВга 
жиддий талаблар қўйилган бўлишиям мумкин. 
Бизда эса бу соҳада демократик тамойиллар 
анча устуворлиги аён. 

ДОВОНЛАР ОРТИДА ДУШАНБЕ…

Ҳамроҳларимизнинг изоҳ беришича, бир 
пайтлар ер ости йўли – туннеллар қурилгунича 
Хўжанд ва Душанбе ораси 450 чақирим бўлган 
экан. Ҳозир эса 380 километр. Негаки, иккита 
5 километрлик ва айрим хавфли жойларда қў-
шимча равишда қисқароқ туннеллар қурилган. 

Довондан ҳар куни ўтавериб кўзлари пи-
шиб кетган ҳайдовчиларни танлашибди мез-
бонлар. Тўғри йўл тутишганини пойтахтга етиб 
борганда тушундик. Биз учун ғайритабиийроқ 
туюлгани Тожикистондаги пулли йўллар эди 
аслида. Ўтиш жойлари тўсилган ва белгилан-
ган пул тўлангач, шлагбуам кўтарилади. Биз-

ни олиб кетаётган шофёрлар муддатидан ав-
валроқ тўлов қилиб қўйгани учунми, уч-тўрт 
жойдаги ўтиш-қайтиш пунктларида монелик-
ни сезмадик (барибир қанчадир масофада не-
га яна постлар жойлашганини тушунмадик. Йўл 
нархиям арзон эмас, бизнинг пулда юз минг 
сўмча экан).

Ўн миллион атрофидаги аҳолиси бор 
мамлакатнинг шимолий минтақасини жануб, 
яъни пойтахт билан боғловчи ягона ҳаёт йўли 
Шаҳристон ва Анзоб довонларидир. Хитойлик 
йўлчилар қуриб, таъмирлаб берган (тўғриси, 
бошқа хорижий давлатлардаги йўллар олдида 
бу анча арзонгаровлиги кўриниб турибди) икки 
ёқлама трассадан катта тезликда учиб бора-
ётган энг сўнгги русумдаги машина жуда қал-
тис бурилишларда илкис тормоз берганида 
капалагимиз учганиям рост. Ҳатто довоннинг 
энг баланд жойида қайрилаётсак… хоҳ ишо-
нинг, хоҳ ишонманг, қарама-қарши томондан 
оғир юк машинаси тўғри биз тарафга кела бо-
шлади. Бор-йўғи беш-олтита тожикча сўзни 
биладиган “Ҳуррият” газетаси бош муҳаррири 
Абдурасул Жумақулов азбаройи қўрқиб кет-
ганидан ҳайдовчи йигитнинг елкасига туртиб, 
“Илтимос, ако, оҳиста рон” деворса бўладими? 
Лекин абжир шофёр кулимсираб қўйди-да, 
машинасини чап томонга буриб юбориб, яна 
ўз йўлида давом этди. Спидометрга қарайман: 
шундай хатарли йўлда ҳам соатига 75-80 тез-
ликда кетяпти. Йўл пулли бўлгани учун ЙПХчи-
лар камроқ экан. Лекин аҳоли гавжумроқ ҳу-
дудларда қўлида бизда аллақачон эскирган ва 
йўл ҳаракати хавфсизлиги ходимлари ишлат-
маётган “пистолет” радарларни ушлаб турган 
назоратчилар кўринди…

Шаҳристон-Анзоб довонларидаги иккита 
катта туннелнинг ҳар бири беш километрдан 
узунроқ экан. Шундай баҳайбат ер ости йўлла-
рида совитиш тизими ишламаслиги ва электр 
чироқлари ҳам йўқлиги барибир ажабланарли. 
Иккала довон ҳам денгиз сатҳидан қарийб уч 
ярим минг метр баландликда. Яна бир жиҳати, 
довон йўлларининг аксар қисмида ҳимоя тў-
сиқлари йўқ, айрим жойларидагина ўрнатил-
ган, холос. Саволларимиз кўп эди. Хайриятки, 
ёнимизда “Ёшлар” телеканали бош муҳарри-
ри, таниқли журналист Ҳамза Жумаевнинг 
борлиги бизга анча асқотди. У икки ўртада му-
таржимлик қилиб кетди. Билмаган қанча маъ-
лумотларни эшитдик. Барибир шундай баланд, 
довруғи дунёга кетган довон йўлида ҳайдов-
чининг ёнида қўрқмасдан чор атрофни куза-
тиб бораётган малакали тасвирчи Раҳматилла 
Қудратов ва “Севимли” телеканали “Замон” 
ахборот дастури мухбири Достон Исмоилов-
нинг юрагига балли деб қўйдик. Беш соат де-
ганда Тожикистон жумҳурияти пойтахти Ду-
шанбега кириб бордик…

ВОДИЙЛИК ВАТАНДОШЛАР
БОҒИДА

Ўзбекистоннинг Сурхондарё вилояти 
билан чегарадош бўлган қўшни давлатнинг 
Мирзо Турсунзода шаҳри ёнгинасида барпо 
этилган ярим минг гектарлик боғнинг таъри-
фини айтиш ортиқча. Чунки “Боғи сомон” деб 
номланган деҳқон хўжалигига Президенти-
миз Шавкат Мирзиёев 2019 йилнинг кузида 
ташриф буюрган ва тажрибали боғбон Камол 
ҳожи Мадумаровга халқимизнинг самимий 
миннатдорлиги рамзи сифатида “Сaptiva” ма-
шинаси совға қилган эди. 

Уста соҳибкор отаси дунёдан ўтганидан 
кейин хўжаликни Муҳаммадамин Камолов 
бошқараётган экан. Куз ўртаси бўлса-да, ҳа-
мон ишкомларни безаб турган узумларни кўр-
ган ҳамкасбларимиз ҳаяжонга тушишди. 

– 2008 йили шу хўжаликни ташкил этган-
миз. Давлатимиз 500 гектар ер ажратиб берди. 
Ҳазилакам майдон эмас-да. Сал хавотиргаям 
тушганмиз ўшанда. Раҳматли отамиз ҳаммамиз-
ни ёшлигимиздан қаттиқ меҳнатга ўргатган, – 
дейди Муҳаммадамин Камолов. – Билган-бил-
маганлар ТАЛКО (собиқ альюминий заводи) 
ёнидаям боғ қилиб бўларканми, дейишганди. 
Лекин иккиланмадик, бир йилдан кейин ерни 
тайёрлаб бўлгач, ниҳолларни қададик. Мана, ўн 
йилдан ошиб кетди, заҳматли меҳнатимиз роҳа-
тини кўряпмиз. 

Асосийси, Ҳисор водийсининг табиати ҳам 
мўътадил. Жуда баҳаво жойлар. Ўзбекистон 
Президенти боғимизга миллатимиз пешво-
си Имомали Раҳмон билан ташриф буюргани-
да қанчалар бошимиз осмонга етган. Айниқса, 
падари бузрукоримиз икки қўшни давлат, икки 
жондош ва қондош халқлар ўртасида чегаралар 
очилиб, муносабатлар тиклангани учун давлат 
раҳбарларини йиғлаб дуо қилганлари эсимда. 
Шундан кейин олтиариқлик хеш-ақраболари-
мизни йўқладик, улар ҳам келиб кетишди бу 
ёққа. 

Муҳаммадамин аканинг айтишича, бу хў-
жаликда мавсумда уч мингдан кўпроқ ишчи 
меҳнат қилар экан. Доимий ишлайдиган хизмат-
чилар сони мингдан ошибди. Шоҳона, қора ҳу-
сайни, мерс, аватар, кардинал каби ўнлаб узум 
навлари тайёрланиб, асосан экспортга Россия, 
Қозоғистон ва Покистонга жўнатилар экан. Да-
ромад ҳам чаккимас. Деярли ҳар бир ишчининг 
уйида машина, тўй-томоша тўхтамайди. Фар-
зандлари ана шундай машаққатли меҳнатлари 
ортидан хорижда ўқиётган оилалар сони орта-
ётгани ҳам асосан ўзбеклар яшаётган бу ҳудуд 
аҳлининг фаровонлигини кўрсатади.

ЎТМИШ ВА КЕЛАЖАК
КЎПРИКЛАРИ

Бу медиасаёҳатимиз дастурини мезбон-
лар пишиқ тайёрлагани кўриниб турарди. “То-
жикфильм”даги очиқ мулоқот, машҳур актёр 
Ато Муҳаммаджоннинг ўқувчиси, шогирди, 
киногид Малоҳатхон Абдуллаеванинг шарҳла-
ри, айниқса, ўзбек ва тожик киноижодкорлари 
ҳамкорликда яратаётган “Жомий ва Навоий” 
фильми ҳақидаги илк таассуротлар қизиқарли 
бўлди. Гуруҳимиз аъзолари шаҳар марказида 
қад ростлаган икки буюк сиймо ҳайкали пойи-
га гулчамбарлар ҳам қўйишди.

Шундан сўнг “Спорт” ва “Кино” теле-
видениелари ижодкорлари фаолияти билан 
яқиндан танишдик. Тожикистон ОАВ акаде-
миясидаги мулоқот эса ғоят жонли кечди. 
Гуруҳимиздаги ҳамкасбларимиздан “Овози 
тожик” газетаси бош муҳаррири Шерпўлод 
Вакилов ҳамда “Овози Самарқанд” газета-
си бош муҳаррири Баҳодир Раҳмоновнинг 
чиқишлари уларда жиддий қизиқиш уйғотди. 
Шу орада каминага ҳам сўз берилганида уч 
кунлик меҳмон сифатида улкан майдонларда 

суратлари осиғлиқ беш нафар Тожикистон 
қаҳрамонининг исми-фамилиясини ўқигач… 
кўнглимдан кечган ҳайратларимни шундай 
изоҳладим: “Менинг болалик, ўқувчилик, та-
лабалик йилларимда икки меҳрибон устозим-
нинг бебаҳо хизматларини асло унутолмайман. 
Улардан бирининг “Қуллар”, “Эски мактаб”, 
“Судхўрнинг ўлими”, иккинчисининг эса “Мен 
озод Шарқданман” шеърий туркумлари, “Ҳасан 
аравакаш”, “Осиё овози” достонларини ўқиб 
улғайганман. Тақдирни қарангки, бугун бизлар 
учун ҳам ғойибона устоз мақомида бўлган Са-
дриддин Айний домла ва Мирзо Турсунзоданинг 
табаррук номлари Тожикистон тарихига зарҳал 
ҳарфлар билан битиб қўйилибди. Бу бизга ҳам 
фахру ифтихор бағишлайди!”

* * *
“Наврўз саройи” қурилишига бир дона­

ям темир мих ишлатилмаган…
Пештоқига “Кохи Наврўз” деб ёзилган-у, 

лекин ташқаридан кўпам ҳашаматли бўлиб 
кўринмайдиган бино эшиги ёнида бизни экс-
курсовод Барно Ражабова кутиб олди. Савод-
ли, сермулоҳаза бу аёл саволга деярли ўрин 
қолдирмади. Унинг изоҳ беришича, бу иншо-
отни ўша пайтда навқирон ёшда бўлган, айни 
вақтда Душанбе шаҳри бош меъмори Сами-
жон Азизий лойиҳаси асосида Тожикистонда 
таниқли бўлган истарафшонлик Уста Солиҳ ва 
уста Бурхон бошчилигидаги маҳаллий усталар 
барпо этишган экан. Салкам беш йил давоми-
да қуриб битказилган “Наврўз саройи” асосан 
қизил ёнғоқ ва Сибирдаги садр(кедр) дарахти-
дан тайёрланган қурилиш ашёлари ёрдамида 
тикланган. Яна бир эътиборли жиҳати, ҳар бир 
қаватда миллий қадимий меъморчилик санъа-
ти намуналари акс этганидир. 

“Тўртта залнинг ҳар бири алоҳида хусусият-
га эга. Қаранг, ҳув анави бурчаклардаги устунлар, 
суянчиқ вазифасини ўтаяпти деб ўйлаяпсизми? 
Асло. Жами 36 та устун фақат безак учунгина 
ўрнатилган. Бу қасрга биттаям темир мих ишла-
тилмаган. Ёғоч михларгина бор. Яна бир сирни 
айтайми сизларга, садр дарахти шифобахшлик 
хусусиятига эга. Шунинг учун мана бу залда туриб 
бир тўйиб нафас олинг, ниманинг ҳидини туясиз, 
бу хушбўй ис садр дарахтиники!” дейди Барнохон 
жилмайиб…

* * *
Душанбе шаҳрига кўрк бағишлаб турган 

ҳашаматли иншоотлардан бири 14 қаватли 
“Истиқлол мажмуаси”нинг баландлиги 120 
метр экан. Атроф билан ҳисоблаганда жами 
майдони 30 гектар. Бинонинг биринчи қавати-
да Тожикистон жумҳуриятининг бир-биридан 

фарқланувчи ҳудудлари аҳолисига хос миллий 
ҳунармандчилик буюмлари экспонатлари жой 
олган. Шунингдек, ўтмиш ва бугунги истиқлол 
йиллари оралиғида рўй берган тарихий воқе-
алар, фожиалар, бунёдкорлик ишлари акс эт-
ган жонли альбомлар ҳам жойлаштирилган. 
Айниқса, бу кўҳна заминдан топилган осори 
атиқлар алоҳида мавзу. Энг юқори – 14-қават-
дан эса бутун шаҳарни кўриш мумкин.

* * *
Сафаримиз Норак шаҳрида давом этди. 65 

минг аҳоли яшаётган бу нурчилар шаҳри давлат 
ижроия ҳокимияти раиси Аслзода Дилшоднинг 
изоҳ беришича, ГЭСнинг тарихи собиқ иттифоқ 
давлатлари халқлари ўтмишига ҳамоҳанг. Не-
гаки, бу улкан иншоотни биргина республика 
миқёсида қуриш мумкин эмасди. Шунинг учун 
ҳали-ҳалигача “Нурек  ГЭС” дейилса, бизнинг 
ўзбекистонлик кексалар ҳам ана шу катта ҳа-
шарда қатнашганликларини эслашади.

Бундан 61 йил аввал Жанубий Тожикис
тондаги Вахш дарёси тўсилиб, бунёд этилган 
ушбу гидроэлектростанциянинг бутун Марказий 
Осиё минтақаси учун тутган ўрни ва аҳамияти 
ҳақида соатлаб сўзлаш мумкин. 300 метр ба-
ландликда туриб тўрт тарафни томоша қиламиз. 
Ястаниб ётган водийнинг жаннатмонанд оҳан-
рабоси ҳар йили неча минглаб туристларни ҳам 
Норак шаҳрига чорлар экан…

* * *
Хатлон вилоятининг Данғара ноҳиясида 

кўрганларимиз ҳам бир дунё. Айниқса, хи-
тойлик ишбилармонлар билан ҳамкорликда 
қурилган қўшма корхонада деярли маҳал-
лий аҳоли ишлар экан. Худди шу ерда яна 
ҳамкасблар гурунги қизиб кетди. Ўзбекчада 
чиқаётган “Дўстлик” газетаси бош муҳарри-
ри Абдурашид Мусозода билан яна ўзимизни 
қизиқтирган савол-мулоҳазаларга жавоб из-
ладик. Хатлон вилояти давлат ҳокимияти му-
ассислигида чоп этилаётган ушбу нашр бюд-
жет маблағлари ҳисобидан молиялаштирилар 
экан. “Адади беш мингдан кўпроқ, обуна маж-
бурий эмас, лекин режа асосида амалга оши-
рилади. Асосий ўқувчиларимиз вилоятнинг 
Шаҳритуз, Қабодиён, Кулоб минтақасида яша-
ётган қарийб 800 минг ўзбекдир. Албатта, бу 
қамров жудаям кам. Тарқатиш ҳам давлат на-
зоратида”, дея урғу беради ҳамкасбимиз. 

* * *
Тасаввур қиляпсизми, деярли 93 фоиз 

майдони пасту баланд тоғлардан иборат бу 
эртакмонанд диёр аҳлининг ҳаёти, турмуши 
кейинги йилларда кескин ошаётганини мез-
бонлар қайта-қайта таъкидлашди. Айниқса, 
Душанбе шаҳрида осмонўпар  бинолар қурил-
гани ва бундай бунёдкорлик ишлари изчил да-
вом этаётгани ҳақида тўлқинланиб сўзлашди. 
Ва бизларни кечки саёҳат баҳонасида пой-
тахтнинг диққатга сазовор, муҳташам майдону 
бир-бирига ўхшамайдиган иншоотлари билан 
таништиришди. Узоқлардан кўриниб турган 
Исмоил Сомоний ҳайкали пойига чорлашди… 

Сафаримиз Панжакентда қариди. Яна 
довон ошдик. Энди микроавтобусда қайтдик. 
Чўққиларини кўз илғамайдиган Ҳисор ва Тур-
кистон тизма тоғлари оралаб Зарафшон во-
дийси – қадим Самарқанд ёнгинасида жой-
лашган, буюк зотлардан бири Абу Абдулла 
Рудакий бобомиз таваллуд топган муборак 
гўшалардан бири Панжруд қишлоғини ҳам зи-
ёрат қилмоққа улгурдик. Улуғ аллома мақба-
раси ва музейини томоша қилдик. 

Ниҳоят нафақат Тожикистон ёки Марка-
зий Осиё, балки дунё тамаддунида улкан из 
қолдирган қадим Саразм ёдгорлиги қўшни 
давлатга уюштирилган унутилмас саёҳати-
мизга якун ясади, десак муболаға бўлмайди. 
5500 йиллик тарихга эга дея тахмин этилаёт-
ган ҳудуд ҳақида жўшиб ҳикоялар сўйлаган 
тарих фанлари номзоди, археолог Абдурауф 
Раззоқов, “Яна қачон келасизлар, бетакрор 
Панжакентимизнинг хушманзара етти кўлини 
кўрмай кетасизларми. Бир кунгина қолинглар, 
сизларнинг булбулзабон шоирингиз Абдулла 
Орифнинг Тожикистондаги эгизаги, оташна-
фас Лойиқ Шерали туғилган Мозори Шариф 
қишлоғига ҳам олиб борардик”, дея чиройли 
лутф этган Панжакент шаҳар ижроия ҳоки-
мияти раиси биринчи ўринбосари Муҳаммад-
содир Сафарзода, хайрлашишга кўнгли бўл-
маётган ҳамкасбларимиз Илҳом Жамолиён, 
Карим Шариф, Исоқжон Зокировнинг дил 
изҳорларини ён дафтаримга кўчириб қўйдим. 
Ҳали бу саёҳат яна давом этади…

P.S.: “Дўстони азиз, хуш омадед! Соғин­
ган оға-инилар ҳеч қачон хайрлашмайди. 
“Катта танаффус”лар энди қайтмасин, би­
родарлар!” Ярми тожик, ярми ўзбек тилида 
айтилаётган бу ҳаяжонли сўзларни таржи­
ма қилиш шарт эмас. Икки давлат раҳбар­
лари бошлаб берган ёруғ йўллар бардавом 
бўлмоғини тилаб хайрлашдик. Яхшиликда 
кўришгунча!
						    
	 Норқобил ЖАЛИЛ,

 “XXI asr” махсус мухбири, 
Ўзбекистонда хизмат кўрсатган журналист 

Тошкент–Хўжанд–Душанбе 

O‘zLiDeP ЛОЙИҲАЛАРИ АМАЛДА

ҚАШҚАДАРЁ ТОМОНЛАРДА

ИЛГАРИ КУЛГАНЛАР
энди иш сўраб келяпти

“ИШГА МАРҲАМАТ 
МОНОМАРКАЗИ”ДА 
НИМАЛАР ЎРГАТИЛАДИ?

ЯНГИ АВЛОД КАДРЛАРИ, 
ЯНГИ ДАВРГА ТАЙЁРМИСИЗ?

ИНВЕСТИЦИЯ ЛОЙИҲАЛАРИ 
ЎЗИНИ ОҚЛАЯПТИМИ?

МАҲОРАТ ДАРСИ – МАҚБУЛ ДАРС
САЙЁР ҚАБУЛДАН 
ФОЙДА БОРМИ?

Ногирон ҳолида Нишон  
туманининг Кимёгар 
маҳалласида тикув цехи 
очиб, 15 нафар аёлнинг 
бандлигини таъминлаган 
Барно Холиқова ҳақида 
ҳаяжонсиз сўзлаш муш-
кул, албатта!

Тўрт мучаси соғ айрим одам-
лар иш йўқ, даромад манбаи 
танқис, дея нолиб юрган бир пайт-
да ногирон чеварнинг шижоати, ўз 
бахтини ўзи яратаётгани таҳсинга 
лойиқ.

...Барно болалигида бошқа-
лардай мазза қилиб ўйнаб ўсма-
ган. Қўллари яхши ишламаслиги 
боис айрим тенгдошлари, дугона-
лари ҳамма вақт даврасига қўшма-
гани рост. Шунинг учун бўлса ке-
рак, мактабда ҳам бир четда ёлғиз 
ўтиришни одат қилган. 

Орадан йиллар ўтди. Унга но-
гиронлик нафақаси тайинланди. 
Аммо азми қатъий, баъзи соғлом-
лардан руҳияти баландроқ Барно 
ногирон қўллари билан қандайдир 
каш фиётлар қилиш, орзуларига 
етмоқ учун интилишдан тўхтамади. 
Ниҳоят, бир куни укаси Ўктамга 
юрагини очди. 

– Агар ихчам бино қуриб, ти-
кув машинаси олиб берсанг, че-
варлик билан шуғуллансам деган-
дим. 

– Майли, опажон, фақат қий-
налиб қолмайсизми, эплай олар-
микансиз?! 

– Эплайман, – деди дадил 
оҳангда Барно. – Маҳалладаги 
қизларни ҳам иш билан таъмин-
лайман, керак бўлса, ҳали кўра-
сан!..

Ўктам томорқасининг бир че-
тидан бино қуриб, опасига тикув 
машинаси совға қилди. Аввалига 
ҳеч ким ишонмади, ногирон қиз-
нинг тикувчилик қилаётганига. 
Айрим аёллар ишониб-ишонмай 
Барнонинг цехига боришди. Тай-
ёрланган буюртмалар сифатини 
кўргач, бинойидай чевар эканига 
шубҳалари қолмади. Мижозлар 
сони кун сайин ортди. Икки йил ўт-
гач, кредитга замонавий тикув ма-
шиналари харид қилиб, маҳалла-
даги хотин-қизларни ишга таклиф 
этди. 

Бугунги кунда 15 нафар шу 
вақтгача уйида ишсиз ўтирган хо-
тин-қизни иш билан таъминлаган 
бу жасоратли тадбиркор аёлнинг 
олдига тушадигани йўқ маҳаллада. 
Дарвоқе, энди уни биров ногирон 
демайди. Аксинча, кўпчилик дан-
гаса ва лоқайдларга уни ўрнак қи-
либ кўрсатишади. 

– Барно Холиқова гарчи им-
конияти озгина чекланган бўл-
са-да, инсон нималарга қодир 
эканлигини амалда исботлаяпти, 
– дейди “Кимёгар” маҳалла 
фуқаролар йиғини раиси, “Аёл-
лар қаноти” гуруҳи раҳбари 
Гулсум Хуррамова. – Тикув цехи 
ёнида савдо дўкони ҳам ташкил 
этган. У ердан ҳарбийлар кийим-
лари, хотин-қизлар ва болалар 
кўйлаклари каби ўттизга яқин 
турдаги маҳсулотларни харид қи-
лишингиз мумкин. Уни O‘zLiDeP 
вилоят кенгашида ташкил этил-
ган тадбирга олиб борганимдан 
сўнг режалари янада кенгай-
ди. Катта молиявий кўмак олиб, 
ишловчилар сонини икки бара-
вар оширмоқчи. Биз унинг ма-
тонатини хотин-қизларга ибрат 
қилиб кўрсатяпмиз. Маҳалламиз-
да 6913 нафар аҳоли истиқомат 
қилади. Ўтган тўрт йил мобай-
нида 100 дан ортиқ хотин-қиз ўз 
тадбиркорлик ларини йўлга қў-
йиб, 300 дан ортиқ янги иш ўрни 
яратишди. 

Эътиборли жиҳати, партия-
нинг “Бунёдкор аёл” лойиҳаси 

доирасидаги навбатдаги ама-
лий тадбири Барнонинг тикувчи-
лик цехида ташкил этилди. Унда 
маҳаллаларда истиқомат қила-
ётган кўп лаб хотин-қизлар ҳам 
қатнашди. Фидойи партиядоши-
мизнинг савобли ишларини ту-
манимизнинг бошқа ҳудудларида 
яшовчи аёллар ўртасида ҳам кенг 
оммалаштириш ҳақида самимий 
гаплар айтилди. 

Мулоқот чоғида “Аёллар қа-
ноти” томонидан хотин-қизлар ўр-
тасида O‘zLiDeP  дастурий мақсад 
ва вазифалари тарғиботини янада 
кучайтириш, ижтимоий-сиёсий фа-
оллигини ошириш, ишбилармонлик 
кўникмаларини шакллантириш, 
уларни кичик бизнес, оилавий тад-
биркорлик, ҳунармандчилик, каса-
начиликка кенг жалб этиш орқали  
қишлоқ жойлари, айниқса, чекка 
ҳудудларда янги иш ўринлари яра-
тиш юзасидан амалий таклифлар 
билдирилди.

Фалакнинг гардишини қа-
рангки, бир пайтлар Барно Хо-
лиқова тадбиркорлик бошлайман 
деганида ўзларича унинг устидан 
кулганлар бугун унга иш сўраб му-
рожаат қилишмоқда. Қизлар эса 
ана шу опаларидек чевар бўлишга 
орзуманд. Энг муҳими, Барнонинг 
қўлида ҳунар ўрганган шогирд-
лари ўз бизнесини ҳам йўлга қў-
йишяпти. Машҳур шоиримизнинг 
“Тақдирин қўл билан яратур одам” 
деган пурмаъно сўзларининг ҳаёт-
даги исботи шу эмасми?!

Илмий кузатиш ва тадқиқотлар натижасига 
кўра, инсон ўз ҳаёти давомида қабул қилади-
ган барча маълумотнинг етмиш фоизини беш 
ёшгача бўлган даврда олиб улгурар экан. 
Мактабгача таълим муассасасида бола дунёни 
англайди, она тилини ўзлаштиради, оила, 
маҳалла, Ватанга меҳри уйғонади.

Яккабоғ туманида Шоира Ҳайдарованинг мактабга-
ча таълим ташкилотига тенг келадиган хусусий боғча йўқ, 
десак муболаға бўлмас. Фарзанди айнан ана шу даргоҳда 
тарбияланишини истаётган ота-оналар навбатда туришиб-
ди. Боиси, “Жажжи олмосчалар” деб номланган МТТ очил-
ган куниданоқ таълим сифатига эътибор қаратилмоқда. 
Ҳар куни нимадир янгилик киритишга ҳаракат кучли. 140 
нафар ўғил-қиз атрофида билимли ва ширинсўз тарбиячи-
лар парвона. Болажонларга ўзбек тилидан ташқари инглиз 
тилида ҳам сабоқ берил япти.

– Дадам Шукур Ҳайдаров тажрибали иқтисодчи, кат-
та корхонанинг бош ҳисобчиси бўлиб ишларди, – дейди 
Шоира. – Доимо ҳар хил рақамлар билан машғул эди. Мен 
эса диққат билан кузатардим. Иқтисодчиликка қизиқи-
шим шундан бўлса керак. Иккита институтда таҳсил олдим. 
Молия-кредит ва тармоқлар иқтисодиёти мутахассислиги 
бўйи ча магистрлик дипломим бор. Қатор ташкилотларда 
ҳисобчи бўлиб ишладим. 2012 йилда тадбиркорлик фао-
лиятимни бошладим. Дастлаб тўйхона, кейинчалик аҳоли-
га маиший хизмат кўрсатиш мажмуаси,  гўзаллик салони, 
тикувчилик цехи, новвойхона, савдо дўкони ҳамда дори-
хоналарни ишга туширдим. Қарши шаҳрида “Диагности-
ка-кардиоцентр” хусусий диагностика маркази ташкил 
этиб, шаҳар аҳолисига юрак электрокардиографияси, фи-
зиотерапия муолажалари кўрсатишни йўлга қўйдим. Аммо 
бу ишлардан кўнглим тўлмас, яна қандайдир янгиликка қўл 
ургим келарди. 

Ниҳоят Президентимизнинг мактабгача таълимни ри-
вожлантириш борасидаги қарори ижросини таъминлаш-
га астойдил бел боғладим. Туманимиздаги “Хўжаилғор” 
маҳалла фуқаролар йиғини ҳудудида “Жажжи олмосча-
лар” нодав лат мактабгача таълим ташкилотини ишга ту-
ширганимдан сўнггина ҳаётдаги севимли машғулотимни 
топгандай бўлдим. Ҳозирги кунда 3 та гуруҳда 2 ёшдан 7 
ёшгача бўлган болалар тарбияси билан 38 нафар педагог 
ва тарбиячилар машғул. 

Бугунги кунда “Шоира Шукуровна” хусусий корхона-
си тармоқларида  85 нафар  янги иш ўрни яратилган бў-
либ, “Аёллар дафтари”га киритилган 29 нафар хотин-қиз, 
“Ёшлар дафтари”га киритилган 8 кишининг бандлиги таъ-
минланган.  Тадбиркор аёл маҳаллаларда истиқомат қила-
ётган кам таъминланган оилалар, ногирон ва кексаларнинг 
ҳолидан хабар олиб, ҳам маънан, ҳам моддий ёрдам бе-
ришга интиляпти. Иккинчи гуруҳ ногирони Жаҳонгир Йўл-
дошев корхонада иш билан таъминланди ва оилавий аҳво-
ли оғир бўлгани учун ҳомийлик  асосида унга  икки сотихли 
уй олиб берилди. 

– Болажонларни жонимдан ортиқ кўраман, – дейди 
Шоира Ҳайдарова. – Уларнинг беғубор ва шодон дунёсига 
қизиқаман. Мулоқотлари менга завқ бағишлайди. Боғча-
миз тарбияланувчиларини умуминсоний қадриятлар билан 
таништириш, мактабга сифатли тайёрлаш мақсадида турли 
тўгараклар, маънавият ва экология хоналари, кичик музей, 
кутубхоналар ташкил этганмиз. Чунки китобга, санъатга, 
илмга, умуман, келажакда муайян касбни эгаллашга бўлган 
қизиқиш болаларда айни шу даврда шаклланади.  Фикрим-
ча, боланинг ўқишга бўлган иштиёқини уйғотишда муҳим 
ўрин тутган МТТ ларда ҳар томонлама қулай шарт-шароит-
лар яратиш замон талабидир. Шунингдек, мактабгача таъ-
лимни ривожлантириш мавзусида илмий иш қилиш ниятим 
бор. Насиб этса, боғчамиз ёнидан хусусий мактаб қурмоқ-
чиман. Корхонам кўп тармоқли бўлса-да, кўпинча вақт топ-
дим дегунча боғчага югураман, эртамиз эгаларининг билим 
ва тарбия олишларини синчиклаб кузатаман.

Шоира Ҳайдарова O‘zLiDeP Сиёсий Кенгаши Ижро-
ия қўмитаси томонидан ташкил этилган “Ишбилармон аёл” 
кўрик-танловининг республика босқичида фахрли иккинчи 
ўринга сазовор бўлган эди. Президент соврини учун ўтказил-
ган “Ташаббус” кўрик-танловининг туман ва вилоят босқичла-
рида бир неча бор “Йилнинг энг яхши тадбиркори” номинация-
си бўйича совриндор.  У O‘zLiDeP Қашқадарё вилоят кенгаши 
“Аёллар  қаноти” фаоли сифатида тадбирларда сўзга чиқиб, 
хотин-қизларнинг  ижтимоий-сиёсий фаоллигини ошириш, 
саломатлигини мус таҳкамлаш, тадбиркорликка йўналтириш 
орқали  бандлиги ва фаровонлигини таъминлаш борасида 
амалий таклифлар  билдиради. Корхонада БПТ мавжуд бў-
либ, 30 нафар маслакдош партиянинг дастурий мақсадлари-
ни аҳоли ўртасида тарғиб қилишда фаоллик кўрсатяпти.

ШОИРАНИНГ ШОИРАНИНГ 
“ЖАЖЖИ “ЖАЖЖИ 
ОЛМОСЧАЛАР”ИОЛМОСЧАЛАР”И

Бу ҳақда яқиндан билиш 
мақсадида O‘zLiDeP Наманган 
шаҳар кенгаши фаоллари мо-
номарказда бўлишди. Бу ерда 
касб-ҳунар ўрганаётган ёшлар 
ва аёллар билан учрашишди.

– 28 та йўналишда 
касбга тайёрлаш, хорижий 
тиллар, рақамли техноло-
гиялар ва тадбиркорликни 
ўрганиш курслари ташкил 
этилган, – дейди Мономар-
каз Наманган шаҳар фили-
али директори ўринбоса-
ри Муроджон Жабборов. 
– Ҳар йили 400 га яқин йи-
гит-қиз ўқитилмоқда. Аҳо-
ли бандлигига кўмаклашиш 
марказлари томонидан 
юборилган шахслар учун 
ўқув машғулотлари бепул.

Кенгаш масъуллари 

мономарказнинг тикув-
чи-дизайнер йўналиши-
да таҳсил олаётган 276 
нафар ёш билан дилдан 
суҳбатлашишди. Келгуси-
да касб-ҳунарга йўналти-

риш, малакасини ошириш, 
тадбиркорликда муваф-
фақиятга эришиш сирла-
ри ҳақида ўғил-қизларга 
маълумот беришди.

O‘zLiDeP Тошкент шаҳар кенгаши 
Тошкент давлат транспорт универсти-
тети талабалари билан учрашувда асо-
сий диққат-эътибор ана шу саволга жа-
воб топишга қаратилди. 

“Янги авлод кадрлари” лойи-
ҳаси доирасида ташкил этилган 
мазкур мулоқотда Олий Мажлис 
Қонунчилик палатаси депутатла-
ри, O‘zLiDeP фракцияси аъзолари 

Эркин Зоҳидов, Гулшана Худоёро-
ва, партия Сиёсий Кенгаши Ижро-
ия қўмитаси Сиёсий таълим мар-
кази раҳбари Насимжон Алимов, 
шаҳар кенгаши фаоллари, туман 
депутатлари, университет про-
фессор-ўқитувчилари ҳамда тала-
ба-ёшлар иштирок этди.

– Мазкур лойиҳадан кўзланган 
мақсад – партия фаолиятида кадр-

лар захирасини шакллантириш, 
уларнинг малакасини ошириш, 
партиянинг ривожи учун муносиб 
фаолларни танлаб олиш, – деди 
O‘zLiDeP Тошкент шаҳар кенгаши 
ёшлар билан ишлаш бўлими му-
дири Моҳинисо Фармонова. – Шу 
боис лойиҳа доирасида кадрлар-
нинг билими, савияси, тажрибаси, 
жамоатчилик ўртасидаги обрўси 

хусусида кенг ва батафсил ўрга-
нишга ҳаракат қилдик. Чунки пар-
тиямиз сафини билимли, ташки-
лотчи ва ватанпарвар ёш кадрлар 
билан тўлдириш асосий вазифа-
миз.

Тадбир давомида ижтимо-
ий, сиёсий жараёнларга қизиқиши 
баланд 10 нафар ёш истиқболли 
кадр лар захирасига олинди.

Хусусан, улар “Khorezm 
insula tion group”, “Urgench cluster 

group” МЧЖлари ва “UzXCMG” 
қўшма корхонасидаги ишлаб 

чиқариш жараёнини кузатишди.
Хорижий инвестиция асоси-

да молиялаштирилган ишларнинг 
гувоҳи бўлиш асносида лойиҳа та-
шаббускорларининг муаммолари, 
ишчиларга яратилган шароитлар, 
маҳсулотлар миқдори ва сифати, 

маҳаллий ва хорижий бозорларда-
ги таъминоти, иш ўринлари ҳақида 
маълумотга эга бўлишди. Ўз навба-
тида, мазкур субъектлар раҳбар-
ларининг таклиф ҳамда муаммола-
рини ҳам эшитишди ва назоратга 
олишди. 

Жомбой тумани 25-Ну-
рафшон сайлов округидан 
депутатликка сайланган Но-
дир Тўраев Қудуқли маҳал-
ласида сайёр қабул ташкил 
қилишидан мақсад ҳам ай-
нан шундай эди. Қабулда 
сайловчилар ҳудуддаги мав-
жуд камчиликлар – ичимлик 
ва томорқа учун сув таъ-
миноти, ички йўллар, газ, 

электр энергиясидаги кам-
чиликлар, сел тўсиш учун 
дамба қуриш жоизлиги хусу-
сида ўз фикрларини асослаб 
баён этишди. 30 га яқин ана 
шундай мурожаатнинг 5 таси 
учрашув жойида  ҳал этилди.

Қолган муаммолар атроф  -
лича ўрганилиб, тегиш ли таш-
килотларга депутатлик сўрови 
чиқариладиган бўлди.

O‘zLiDeP Фарғона шаҳар кенгаши тадбиркорликка қизиқувчи бир гуруҳ ёшлар билан 
“Wonder group” масъулияти чекланган жамиятига саёҳат қилди. 

Депутат – халқ вакили. Сай-
ловчилар манфаатини кўзлайдиган, 
ҳақиқатан ҳам, халқ дарди билан 
яшайдиган инсон. Шу боис у ҳар до-
им эл-улус билан ҳамнафас бўлиши 
лозим.

Учрашув давомида иштирокчилар 
ишлаб чиқариш жараёни билан  яқиндан 
танишди. Кўп йиллик тажрибага эга бўлган 
касб усталари уларга маҳорат дарслари 
ўтишди. Шунинг дек, ёш тадбиркор Чаросхон 
Йўлдошева ҳам тенгдошлари билан ўз соҳа-

сидаги тажриба ва ютуқларини баҳам кўр-
ди. Ишчи-хизматчилар учун яратилган ша-
роит, ижобий муҳитга гувоҳ бўлган аксарият 
ёшларда “Бу ерда мен ҳам ишласайдим” де-
ган ёруғ истаклар туғилди. Саёҳатнинг асо-
сий мақсади ҳам шу эди аслида.

O‘zLiDeP ҳудудий кенгашлари маълумотлари асосида 
Нурхон ЭЛМИРЗАЕВА

тайёрлади.

Тараққиёт стратегиясини “Инсон қадрини улуғлаш ва фаол маҳалла йи-
ли”да амалга оширишга оид давлат дастури ижроси бўйича тузилган ишчи гуруҳ 
аъзолари мамлакатда инвестиция муҳитини янада яхшилаш ва унинг жозибадор-
лигини ошириш борасида Урганч шаҳрида амалга оширилаётган қатор лойиҳалар 
билан танишишди. 

 Сайфулла ИКРОМОВ,  
“ХХI asr” мухбири

ТАШВИШ

ТАРИХИНГДИР МИНГ АСРЛАР...

Деярли ҳар ҳафта чоршанба куни 
газетамиз саҳифаланаётганида кечки 
овқатга Нукус кўчаси ёнгинасидаги 
“Лабиҳовуз” (Бухоро таомлари) кафе-
сидан нимадир олиб келишга одат-
ланганмиз. Кечаги ҳафта ҳам шун-
дай бўлди. Газетамиз ходими Сардор 
Аминжоновга енгилроқ егулик бўлга-
ни учун ҳаммамизга шашлик буюрдик.

Ўзим ҳам бир дона қийма едим. 
Ҳузур қилиб тановул қилаётсам, кич-
кинагина суяк парчаси чиқди. Хай-
риятки, сезиб қолдим. Майли, деб 
индамай қўйдим. Орадан ярим соат-
ча ўтгач, котибиятга кирдим. Техник 
муҳаррир Маъруфжон Раҳмонов қў-
лидаги матоҳни менга узатиб, манави 
темирчани қаранг, шашликдан чиқди, 
дея стол устига қўйди...

Муболаға эмас, ишонинг, таҳри-
риятдаги ўн чоғли одам бу кўнгилсиз 
воқеага гувоҳ. Лекин ўзбекчилик, деб 
индашмабди. Не кўз билан кўрайлик-
ки, ҳалиги нарса гўшт қиймалагич – 
“мясорубка”нингми ё бошқа темир 
ускунанингми синган парчаси...

Нима дейсиз энди? Ҳалиям Худо 
асрабди, унинг ўрнига ёш бола бўлса 
не бўларди? Шошилганидан шартта 
ютворса, аҳволи қандай кечишини та-
саввур қиляпсизми?  То ошқозонига 
тушганича нечта жойини кесиб кети-
ши ҳеч гапмас ахир. 

Бугун Тошкентда нима кўп, рес-
торан-кафе-чойхона бисёр. Шаҳар-
нинг ҳар бурчагида деярли ҳар ой, 
ҳар ҳафтада янгидан-янгилари, ўз-
бекчада бўлсаям гўргайди, “Мы от-
крылись” дея бино бўйи ёзуви билан 
бодроқдай очилиб ётибди-да. Ном-
лариям минг хил: “Бухоро”, “Ғиж-
дувон”, “Миллий таомлар”, “Анор”, 
“Сойбўйи”, “Сазанчик”, “Чироқчи 
жиз”, “Болоҳовуз”, “Водий таом-
лари”, “Ал-фажр”, “Файз”, “Ўзбе-
гим”, “Хоразм таомлари”, “Зиғир 
ош”, “Чуст”, “Табака”, “Қанотчи”, 
“Уголок”, “1991”, “Айвон” (ҳали яна 
нечта боболару момолар, шаҳару 
қишлоқлар номлари қайд этилган-
ларини келтирмадим, энг қизиғи, 
булар қайси талаб ва асосларга би-
ноан рўйхатдан ўтказилаётгани бизга 
қоронғи)… булар мен билган айрим 
ошхона-кафелар, холос. Билмаган-
ларим қанча. Санаб адоғига етол-
майсиз.

Асосийси, гап уларнинг сони ё 
номида эмас, аксинча, нарх-навоси 
масаласига бориб тақаляпти. Истал-
ганига кириб кўринг, таомлар нархи 
отнинг калласидай. Аввалги замон-
лардагидек, кўрсатилган хизмат ё 
нарх-навосидан норозилик билдириш 
мақсадида “Шикоят ва таклифлар 
дафтари” бор-йўқлиги ёхуд “Овқат-
лар нега бунча қиммат?” деб кўринг-
чи бирортасига, кўзини лўқ қилиб 
“Хоҳласангиз шу, ёқмаса катта кўча”, 
дейишданам тоймайди. 

Хуллас, яна ўша чоршанба кун-
ги аянчли ҳолатга қайтамиз. Кечроқ 
бўлса-да, асли бухоролик, ҳар доим 
барчамизнинг коримизга яраб юргув-
чи савобталаб қадрдонимиз (тоға дей-
миз у кишини иззатлаб)га шашликдан 
чиққан темир парчаси расмини теле-
грам орқали ташлаб қўйдик. Саҳар-
мардонда ушбу мазмундаги жавобча-

ни йўллабди боёқиш: “Акажон, афсус, 
бозорда инсофу диёнат сотилмай-
ди-да. Минг бора хижолатдаман. Би-
ласиз, ўзим Бухородан бўлсам-да, ма-
нави кафе-мафеларга заррача алоқам 
йўқ. Баъзан танишларим билан бора-
миз, беминнат хизмат қилишади. Ле-
кин бу ғалати воқеа, аввало, ўша “Ла-
биҳовуз” ҳамда неча ўнлаб “Бухоро” 
ёки “Ғиждувон”, борингки, мамлака-
тимиздаги неча минглаб овқатланиш 
шохобчалари, бир сўз билан айтган-
да, халқнинг ортидан ризқ-насиба то-
паётган, рўзғор тебратаётган баъзи 
нафси ҳакалак отган ноинсоф  киши-
ларга оғир иснод, тамғадир”...

Эслатишга мажбурман: кўзингиз 
тушгандир, эҳтимол, неча йилларки, 
бошқа ОАВларга кафолат беролмай-
миз, айнан “XXI asr” газетаси Ўзбекис-
тондаги деярли барча овқатланиш 
тизимига дахлдор бўлган кафе-рес-
торан-чойхоналар “тадбиркорлик” 
ниқоби остида кейинги пайтларда 
халқнинг ишончини суиистеъмол қи-
лаётгани, энг ёмони, бу тизим бутун-
лай НАЗОРАТСИЗ қолаётганидан 
ташқари, айрим ҳолларда коррупци-
он схемага айланиб кетаётгани хусу-
сида бир неча марта бонг урди ҳам. 
Минг афсуски, бу чиқишларга бирор 
масъул идора, агентлик ё қўмита зар-
рача муносабат билдирмади.

Ҳақли савол ўртага ташлан-
япти: хўш, овқатланиш шохобчала-
рида кўрсатилаётган хизмат учун 
нарх-наво қандай тартибда, қайси 
талаб ва мезонлар асосида белги-
ланяпти? Соҳани назорат қилувчи 
органлар қаёққа қараяпти? Солиқ 
тўланса бўлди, бошқаси билан ни-
ма ишимиз бор, деган бамайлихо-
тирчилик оқибати қандай тугайди 
эртага? Истеъмолчилар ҳуқуқи пай-
мол этилаётганидан нега кўз юмил-
моқда?

Ажабо, битта “Лабиҳовуз”да-
ги шашликдан чиққан темир парчаси 
баҳонасида шунча маломату нордон 
эътирозларимиз нишонга тегарми-
кан? Албатта, ўзларининг беминнат 
хизматлари билан элдошларимиз ду-
оси, олқишини олаётган ошхона эга-
лари ҳам кам эмас ўлкамизда. Улар 
орасида ҳали инсофу диёнатини 
унутмаганлари жудаям кўплиги аниқ. 
Аммо шоли курмаксиз бўлмаганидек, 
на тиббий, на этика, на-да инсоний 
маданиятни пухта эгаллаган хизматчи 
эртага бошқа бир ошхонада шашлик-
ни-ку қўяверинг, сомса ё шўрвага, ош 
ё норин, қази-қарта орасига бошқа 
бир матоҳ, Худо кўрсатмасин, заҳар-
ли дорини “адашиб-шошилиб” қўшиб 
юбормаслигига кафолат бормикан 
ўзи? Йўқ дейишга мажбурмиз. Нега-
ки, тизгинсиз, назоратсиз қолаётган 
бу тармоқ қачонки, алоҳида жиддий 
таҳлил, мониторинг қилинмас экан, 
бундай бошбошдоқлик, шармандагар-
чилик ҳолатлари ҳели-вери тўхтамаса 
керак!

ДАРВОҚЕ:  ёзганларимга кимдир 
ишонмаса, таҳририятга келсин, кўр-
син, кўмир чўғи остида неча юз гра-
дусда обдан пишган бўлса-да, эрима-
ган матоҳ – темир парчаси қўлимизда.

Қайсар МИЖОЗ

АЖАБ ҲАНГОМАЛАР

ШАШЛИКДАГИ ШАШЛИКДАГИ 
ТЕМИР ПАРЧАСИТЕМИР ПАРЧАСИ

МИСР, БОЛҚОН, КАВКАЗ — МИСР, БОЛҚОН, КАВКАЗ — 
ЧИЯЛ ЯХНИСИ ЯНА ҚАЙ ЮРТЛАРГА ЕТИБ БОРГАН?ЧИЯЛ ЯХНИСИ ЯНА ҚАЙ ЮРТЛАРГА ЕТИБ БОРГАН?

“ЛАБИҲОВУЗ”ДАГИ ҚЎРАДА 
ОБДАН ПИШСА-ДА, ЭРИМАБДИ 

Ўтган асрнинг саксонинчи йилларида ёзувчи 
Евгений Березиков “Шарқ юлдузи”, “Правда Вос-
тока” журналларида “Чиял бозори” сарлавҳали 
каттагина мақола ҳам эълон қилган. Аммо бу би-
тик бозор ҳақида эмас, балки бир пайтлар фақат 
Чиялда тайёрланган, ўзига хос брэнд таом бўл-
миш ЯХНИ ҳақида. 

Камина бу бозорда бундан ўттиз йилча олдин 
бўлган. Ўшанда Чиялга биз нарса харид қилиш 
учун эмас, балки айнан яхни ейиш учун атай Як-
кабоғдан борганмиз. Бу таом менга шу қадар лаз-
затли туюлганки, кейинчалик ҳам эслаганда там-
шаниб юрганман, узоқ вақт қайнатиб пиширилган, 
ниҳоятда юмшоқ, ҳилвираган қўй эти гўёки оғзин-
гизда эриб кетади. Хўш, нега бу емак айнан яхни 
деб аталади?

Бир қарашда “яхни” – форс-тожикча “муз” 
маъносидаги “ях” ўзагидан ясалгандай. “Муздай 
ичимлик” маъносида “яхна ичимлик” деймиз ёки 
шевада “музлатмоқ”, “совитмоқ” феъли ўрнида 
“яхлатмоқ” ишлатилади. “Яхдай” (“муздай”) деган-
да ҳам тожикча ўша “ях”ни қўллаймиз. Шу боис 
ЯХНИни ҳам ҳозир баъзи тилбузарлар томонидан 
ЯХНА деб нотўғри ёзиш ва талаффуз қилиш авжи-
га чиққан. 

Яхни – иссиқ овқат, унинг муз, яхга мутлақо 
алоқаси йўқ. Адабиётда биз бу сўзга XIV асрда 
яшаган хоразмлик шоир ва таржимон Сайфи Са-
ройининг (1321–1398) “Гулистони бит-туркий” аса-
рида дуч келамиз. Атоқли олим Эргаш Фозилов 
“Староузбекский язык. Хорезмийские памятники 
XIV века” луғатида “йахны” сўзини “мясное блю-
до”, яъни “гўштли емак” деб изоҳлаб, унга Сай-
фи Саройининг мазкур асаридан ушбу мисолни 
келтиради: “Әй йāр-и ‘азиз бир сā’ат таваққуф 
қылғылким, евдә йахны бишәдурур” (“Эй азиз 
дўст, бир соат кутиб тургин, уйда яхни пишаяпти”).

Сайфи Саройи асли хоразмлик бўлса-да, узоқ 
вақт Жучи улуси (Олтин Ўрда) пойтахти Сарой 
шаҳрида яшаган ва шу боис Саройи тахаллусини 
олган. Ўша даврларда Сарой шаҳри ҳам ўзбек ти-
ли ва адабиёти ўчоқларидан бири эди...

“Яхни” сўзи дарж этилган яна бир қадимий 
манба ўғуз туркларининг “Дада Қўрқут китоби”-
дир. Бу асар ҳам XIV аср ва ундан олдинги давр-
ларда яратилган: “Kara kéçe altına döşeŋ, kara 
koyun yaχnısından öŋine getürüŋ” (Маъноси: “Та-
гига қора кигиз тўшанг, олдига қора қўйнинг яхни-
сидан келтиринг”).

“Яхни” сўзи, шунингдек, ўша даврларда яра-
тилган яна бир манба – XIV асрда Мисрда Қипчоқ 
турклари бўлмиш мамлуклар ҳукмронлиги даври-
да яшаган Жамолиддин ат-Туркийнинг араблар-
га қипчоқ туркчасини ўргатиш мақсадида тартиб 
берилган “Китабу булғат ул-Муштақ фил-луғатит-
турк вал-қифчақ” луғатида ҳам учрайди. Эргаш 
Фозиловнинг далолат беришича, мазкур луғатда 
“яхни” сўзи “йақны” шаклида ёзилган. 

Манбалардан англашиладики, ўтмишда “ях-
ни” сўзи – “димлаб пиширилган эт”, “гўштли 
таом” маъносида ўғузлар ўртасида ҳам, қип-
чоқлар ўртасида ҳам кенг қўлланган. Шундай 
бўлса-да, мутахассислар “яхни” сўзининг келиб 
чиқиши форсча, тўғрироғи, сўғдча ўзакка бориб 
тақалади, деб ҳисоблайди. Кўпчилик тан олган 
этимологияга кўра, илгари “яхни” (“ىنخي”) деб 
форс тилида: “кўзачада димланиб пиширилган 
гўштли емак”ка нисбатан айтилган, айни пайтда, 
бу сўз сўғдча: “қолдиқ, овқат қолдиғи” маъноси-
даги “яхни” (“yaχnē”) сўзига бориб тақалади.

Ҳозир ҳам форс тилларида “яхни” сў-
зи “гўштли овқат”, “булъон” каби маъноларда 
ишлатилади. Усмонли турклари ва бошқа туркий 
халқларда ҳам “яхни” – эт ва сабзавотлардан 

тайёрланган овқат маъносида ҳозир ҳам истеъ-
молда. Турклар орқали бу сўз Болқон яриморо-
ли ва Кавказ халқлари тилларига ҳам “яхния” 
шаклида ўтган.

Энди яна Чиялга қайтсак. Чиялликлар асосан 
қипчоқ оиласига мансуб сарой уруғи вакилла-
ри. Бизнингча, улар “яхни” сўзи ва яхни пишириш 
анъанасини кимдандир ўзлаштирган эмас, балки 
қадим аждодлари Дашти Қипчоқдан ўзлари би-
лан мерос қилиб олиб келгани ҳақиқатга яқинроқ. 
Яхни тайёрлаш услуби ҳам даштликлар анъана-
сига мувофиқ келади, яъни қўй гўшти бутун ҳоли-
да паст оловда сувда, худди қайнатма шўрвадай, 
узоқ қайнатиб пиширилади. Ёғ солинмайди, балки 
эт ўз ёғига пишади...

Юқорида келтирилган далиллар “яхни” сўзи 
асли туркча бўлиши ҳам мумкин, деган фаразга 
ундайди. Ҳайвон этининг (умуман ҳар қандай ор-
ганизмнинг) ёғи маъносида турк тилларида “ёғ”, 
“жир” сўзлари ишлатилади. Шеваларда бу сўз 
“йағ”, “йақ”, “йах” шаклларида талаффуз этилган. 
Агар “яхни” туркий этимологияга эга деб ўйласак, 
айнан шу “йағ” (“йах”) ўзагидан ясалган бўлиши 
мумкин.

“Девону луғотит-турк” ва бошқа шу каби оби-
даларда “яхни” учрамайди. “Девон”да “йахни” 
эмас, шунга ўхшаб кетадиган “йақрї” сўзи мав-
жуд ва шундай изоҳланган: “Jақрї – ич ёғи. Байтда 
шундай келган:

Пїшрїлур jақрї қїjақ,
Тушғурур jуғрї чанақ.
Маъноси: “Ич ёғи, сардаклар пиширилиб, ла-

ган, косалар тўлғазилади”. Изоҳ: сардак – қайнат-
ма шўрва бетига чиққан ёғ…

Абдувоҳид ҲАЙИТ

ЧИЯЛ БОЗОРИ – ИЛГАРИ 
ҚАШҚАДАРЁНИНГ ЧИРОҚЧИ, 
ҲОЗИР ЭСА ЯҚИНДА ТАШКИЛ 
ЭТИЛГАН КЎКДАЛА ТУМАНИ 
ҲУДУДИДА ЖОЙЛАШГАН 
БОЗОР. УНИНГ ҚАЧОН ПАЙДО 
БЎЛГАНИ МАЪЛУМ ЭМАС, 
АММО ЁШИ АСРЛАР БИЛАН 
ЎЛЧАНИШИ, ДАШТДА БАРПО 
ЭТИЛГАН ҚАДИМ БОЗОРЛАР-
ДАН БИРИ ЭКАНИ АНИҚ. ҲАР 
ҲОЛДА, СОВЕТ ДАВРИДА 
АНЧА МАШҲУР ЭДИ, ҚАШҚА-
ДАРЁЛИКЛАР БАЪЗАН МУБО-
ЛАҒА БИЛАН “ЖАҲОН БОЗО-
РИ” ҲАМ ДЕБ АТАШИНИ 
ЭШИТГАНМАН.

“ОЛДИНГДАН ОҚҚАН СУВНИНГ 
ҚАДРИ ЙЎҚ”, ДЕГАН МАҚОЛ 
АЛЛАҚАЧОН ҲАЁТДАН МУСТАҲКАМ 
ЎРИН ОЛИБДИ. КАНАДАДА ЯШАБ, 
ОНА ЮРТИМГА ТЎРТ ЙИЛДА БИР 
КЕЛГАНИМ САБАБЛИ ТИЛДАГИ 
ЎЗГАРИШ ЛАР ЯҚҚОЛ КЎЗГА 
ТАШЛАНДИ. МИЛЛАТНИ МИЛЛАТ 
ЎЛАРОҚ КЎРСАТУВЧИ ТИЛИМИЗНИ 
ЎЗБЕКЛАРНИНГ ЎЗИ ҲУРМАТСИЗ 
ҚИЛИБ, ЎРИСЧА СЎЗЛАРНИ АРА-
ЛАШТИРИБ ГАПИРИШЯПТИ.

Миллатни миллат ўлароқ кўрсатувчи асо-
сий сўзлар бор. Масалан, буларга одам танаси-
даги аъзолар киради. Лекин буйрак халқ тилида 
аллақачон ўрисча почка, қон босими давление, 
кўричак инглизча аппендицит бўпкетибди! Онаси-
ни мамашка, отасини пахан дейдиган ўзича “ин-
теллигент”ларни бир четга қўяйлик. Акани братан, 
укани братишка дейдиганлар урчияпти.

Одам емаксиз яшай олмайди. Шунинг учун 
ҳар тилда куннинг турли соатларида ейиладиган 
овқатларнинг ўзига хос оти бор. Бизда эса “Ўз-
бек тилида нонушта, тушлик (ёки тушки овқат), 
кечки овқат бўлиши керак эмасмиди?” деган са-
вол туғиляпти. Лекин халқимиз ўз тилини ўрис 
тилига тинчгина қўшқўллаб топшириб қўйибди! 
Кўпчилик тилчи(аслида тилсиз) “олимлар”имиз 
завтрак, обед ва ужинни адабий тилга киритиш 
ҳақида таклиф бервормаса деган хавотирим йўқ 
эмас.

Тилни тил қиладиган йўл ҳақидаги сўзлар 
ҳам ўрисча: бурилиш – поворот, кўприк – мост, до-
вон – перевал. Кўлни озеро, чўртан балиқни шука 
дейишса ҳеч ажабланманг! 

“Ҳафта” сўзи форс-тожикча “етти” сўзини 
англатади. “Ўзбек тили камбағал тил” деб, бизни 
ерга урадиган айрим кишилар “Қаранг, ҳафта кун-

лариниям тожикча айтасизлар”, дейишади. Лекин 
эски замонларда турли турк уруғлари ҳафта кун-
ларини ҳозиргидек форсча эмас, балки ўзбек ти-
лида айтишган.

Мен яшаётган Канаданинг Гуелф шаҳрида 
афғонистонлик ўзбеклар бор. Бундан ўн йил 
олдин улар бир тақвим чиқаришган ва кун-
лар оти ўзбекча ёзилганини 
кўриб, ҳайрон қолган-
дим. Туркия да ҳеч 
бўлмаса шанба, 
якшанба, душан-
бани турк ча 
жумартеси – 
жуманинг тес-
кариси, орқа-
си, пазар
– бозор, пазар-
теси – бозор-
нинг тескариси, 
деб ярим туркча 
айтишади.

Гапни чўзиб ўтир-
майман. Эркинлик (мус-
тақиллик эмас, чунки бу арабча-
дан ясалган) йилларида қонун лойи ҳалари аввал 
ўрисча тайёрланиб, кейин ўзбек тилига номига 
ўгирилди. Шунинг учун қонунлар ғализ тилда, ту-
шуниш қулай эмас. Чет эллар билан юксак дара-
жали учрашув ва йиғилишларда ўзбек тили амал-
да деярли қўлланмади.

Оқибат ўлароқ амалдорлар “Катта арава қа-
ёққа юрса, кичигиям шу ёққа юради” деган мақол-
га амал қилиб, болаларини (фарзанд эмас) тўлиқ 
ўрис тилли мактабларда ўқитишга ўтказишди. 

Мен тилмочлик қиламан. Ўзбекларимиз 
ўрис чани чала-чулпа билса ҳам, ўрис тилидан 
тилмоч сўрашади. Шу тариқа ўзлари ўзбек ти-
лини хор қилаётганини билмайди ҳам. Турклар 
эса доим турк тилидан тилмоч сўрашади, хатто 
инглиз тилини яхши билишса ҳам! Шу йўл билан 

чет элларда ўз миллатдошларини қўллаб-қув-
ватлаб, иш билан таъминланишига хизмат қили-
шади.

Хуллас, ҳолва деган билан оғиз чучимайди. 
Бу гапларни йиллардир қайта-қайта айтиб келяп-
миз. Ўтган йили 21 октябрь Ўзбек тили байрами 
деб эълон қилинганида “Энди яхши томонга ўзга-
риш бўлса керак”, деб умид қилгандик. Лекин ка-
салнинг аҳволи жиддий, жонлантириш бўлимида 
ётибди. Комага тушиб қолса, теварагидагилар “ё 
бўлади, ё ўлади”га ўтиб олади. Иш ўша даражага 
етишини кутиш керак эмас.

Бахтиёр ШОҲНАЗАР
Торонто, Канада

ТИЛ ЎЛМАЙДИ, 
МИЛЛАТ ЎЛМАЙДИ

пул ўтказсангиз кифоя.пул ўтказсангиз кифоя.

Газетанинг электрон обуна Газетанинг электрон обуна 
нархлари (2022 йил учун):нархлари (2022 йил учун):

1212 ойлик –  ойлик – 9696 минг сўм; минг сўм;

66 ойлик –  ойлик – 4848 минг сўм. минг сўм.

Бош муҳаррир Бош муҳаррир 
Норқобил ЖАЛИЛОВ Норқобил ЖАЛИЛОВ 

Актам ХАИТОВАктам ХАИТОВ
Дилшод ШОУМАРОВДилшод ШОУМАРОВ

Шуҳрат БАФОЕВШуҳрат БАФОЕВ
Мавлуда ХЎЖАЕВАМавлуда ХЎЖАЕВА

Сирожиддин САЙЙИДСирожиддин САЙЙИД
Адҳам ШОДМОНОВАдҳам ШОДМОНОВ

Виктор ПАК Виктор ПАК 
Насимжон АЛИМОВНасимжон АЛИМОВ 

Сардор Сардор 
МУСТАФОЕВМУСТАФОЕВ
((Бош муҳаррир Бош муҳаррир 

ўринбосари)ўринбосари)

ЁХУД  КЎРСАВОДЛИККА  ЕТАКЛАЁТГАН  КИТОБЛАР  ХУСУСИДА

ҚАЛАМПИР ОШДАН ЧИҚҚАН ТОШОШДАН ЧИҚҚАН ТОШ
ХУШБЎЙ, МАЗАЛИ ПАЛОВНИ МИРИҚИБ 

ЕЯЁТГАНИНГДА ИЧИДАН ТОШ ЧИҚИБ, 
ТИШИНГГА УРСА-Я?! АЙНИҚСА, ҲАР УЧИН-
ЧИ ОШАМДА ТАКРОРЛАНАВЕРСА БУ ҲОЛ. 
ЕМАЙ ДЕСАНГ, ҲАЛИ ТЎЙГАНИНГ ЙЎҚ, ЕЙ 
ДЕСАНГ... 

Бир қадрдон синглим тутган совға – китобни кўрибоқ 
суюнганимни кўрсангиз эди. “Театрга тушишни яхши кўра-
сиз, ҳар бир спектаклни кузатиб борасиз. Актрисаларнинг 
театрдан ташқари олами ҳам сизга қизиқ деб ўйладим ва 
шу боис бу китобни ҳадя қилгим келди”... 

“Театр”! Машҳур инглиз адиби Сомерсет Моэм қала-
мига мансуб, таржимон Муҳиддин Омон, “Янги аср авлоди” 
нашриётида чоп этилган. Номию кўринишиданоқ эътибо-
римни тортган романнинг муқовасида битилган сўзлар ҳам 
ўша кунлардаги кайфиятимга, хулосаларимга ҳамоҳанг 
эди: “Бу ҳаётнинг ўзи театр, ундаги барча одамлар актёр-
лардир (Вильям Шекспир)”...

Келинг, асосий мавзуга ўтишдан олдин роман ҳақида 
қисқача маълумот берай. “Театр” нафақат XX аср биринчи 
чорагидаги инглиз жамиятининг ҳаққоний қиёфасини ифо-
далагани билан эътиборли, балки инсон қалбидаги турфа 
ҳиссиётларни ўта жозибали ва ишонарли тарзда, юксак 
бадиий тил, мусаввирона ташбеҳлар, фалсафий мулоҳаза 
ва мушоҳадалар воситасида тасвирлаши билан ҳам кўпчи-
ликка манзур бўлиб келган. 

Асарда инсон руҳиятининг чуқур билимдони бўлмиш 
муаллиф томонидан ҳаётий воқеа-ҳодисаларнинг теран 
таҳлили орқали чиқарилган хулосалар барча ёшдаги ўқув-
чиларга ишқ-муҳаббат, оила ва унга садоқат, оталик ва 
оналик масъулияти ҳақида сабоқ беради. Бурч ва виждон, 
инсон шаъни ва қадри кабиларни оёқ ости қилишнинг 
машъум оқибатларидан огоҳ этади. Ҳар бир кишини ҳаёт 
деб аталмиш улкан саҳнада ўз ролини инсон деган юксак 
мартаба ва мақомга муносиб ижро этишга, ҳалол ва пок 
яшаб ўтишга чорлайди.

Ушбу асар асосида бир неча марта кинофильм сурат-
га олинган, “Мафтункор Жулия” (1962 йил), “Театр” (1978 ва 
2004 йиллар) номлари билан экран юзини кўрган. Айниқса, 
2004 йили ишланган, бош ролда Аннетт Бенинг иштироки-
даги фильм 2005 йили “Энг яхши аёл роли” номинациясида 
“Оскар” мукофотига номзод ва “Энг яхши аёл роли – ко-
медия ёки мусиқий фильм” номинациясида “Олтин глобус” 
мукофотига сазовор бўлган. Зикр этганларимдан мақсад – 
 Сомерсет Моэм ҳақиқатан маҳоратли адиб ва унинг “Те-
атр” романи санъат оламининг барча мухлислари энг кўп 
мурожаат этиладиган асарлардан эканини таъкидлаш эди. 

Бироқ... 
Сўзимни ошдан чиққан тош ва унинг кўнгилни хира қи-

лиши ҳақида бошлаганим бежиз эмасди. Гап шундаки, сиз-
га қисқача сўзлаб берганим 400 варақдан ортиқ романнинг 
силлиққина ўқилган дастлабки 4-5 варағидан сўнг, яъни 
воқеалар ривожи авжига чиқа бошлаганида хато-камчи-
ликлари чунонам урчидики, ҳар бетда тўрт-бешталаб им-
ло хатоларига дуч келавердим. Энди мутолаа қанчалик 
“мароқли” бўлганини тасаввур қилаверинг. Асабим бузи-
лади-ю, яна яхши умидлар билан ўқишда давом этаман. 
Қанийди, яхшиланиб кетган бўлса сўзларни тўғри ёзиш. 
Аксинча, саҳифадан саҳифага ўтилгани сари улар ёмғир-

дан сўнг чиққан қўзиқориндек потирлаб бораверди. Қайта 
таҳрирга муҳтожликни-ку айтмаса ҳам бўлади. У алоҳида 
мавзу. Тағин китобнинг охирги бети – маълумотлар саҳи-
фасига қарайман, балки хомаки варианти сотувга чиқиб 
кетганмикан, деган гумонда. Йўқ, хомаки эмас, айнан ки-
тобхон учун, савдо учун чиқарилган. 2020 йил 5 декабрда 
2000 нусхада босишга рухсат этилган. 

МЕН ҲАМ 
МУХЛИС ЭДИМ

Эътироф этмасам бўлмас, шу пайтгача “Янги аср ав-
лоди” нашриётининг кўплаб китобларидан сотиб олишга 
ва завқли мутолаасига мушарраф бўлганман. Нашриёт ва 
унинг дўкони ишхонам ҳамда уйим оралиғида, менга қу-
лай манзилда жойлашгани учун ҳам оила аъзоларимнинг 
китобга чанқоқлигини деярли шу ердан сотиб олинган 
асарлар билан қондирардик. Китоб дўкони расталарида 
савдога қўйилган маҳсулотларнинг ранг-баранглиги, со-
тувчиларнинг хушмуомаласидан дилим яйраган. Шошиб 
турган бўлсангиз, вақтингиз ҳам кўп кетмайди, болалар-
боп, катталарбоп, совғабоп китоблар ёшига ва мавзусига 
қараб бўлимларда жойлаштирилганки, шартта ўзингизга 
маъқул растага бориб, кераклиларини териб-териб олаве-
расиз. Айниқса, болалар учун мўлжалланган адабиётлар 
синфига мўлжаллаб, масалан, 4–6-синф ўқувчилари учун, 
8–10-синф ўқувчилари учун, дея тайёрлангани ота-оналар-
га тайёр кўргазма-ташвиқотдир. Нарх-навосиям чўнтакбоп. 
Дам-бадам чегирмалар бўлиб туради, бу ерда чоп этилган 
янги асарлар тақдимотлари ташкиллаштирилади, адиблар 
билан юзма-юз мулоқотлар, шеърхонлик, адабий-бадиий 
кечалар уюштирилади, уларда иштирок этган мухлисларга 
муаллифлар дастхат битиб, китобларини ҳадя этишади... 
Шу пайтгача ҳеч бир нашриёт қўл урмаган таржималар ва 
анчадан буён чоп этилмаган нодир асарларни ҳам тақдим 
этиб боришларини кузатиб, “Янги аср авлоди”га тенг кела-
дигани топилмаса ҳам керак, деб қоламан баъзан. 

Шундай меҳр қўйганим бу нашриётда мана бундай – 
ошдан чиққан тошдек хатолари бисёр китоблар ҳам чоп 
этилаётгани мухлис сифатида мени хафа қилди. Биз ёшли-
гимиздан бирор сўзнинг тўғри ёзилиши устида тортишиб 
қолсак, фикримизни китоб ё дарслик билан исботлардик. 
Чунки улар ниҳоятда бехато ёзиларди, бутун бир китобда 
ҳатто бир дона хатони кўрмасдик! 

Хўш, талабчан устозларимиздан сабоқ олиб, тоза 
дарслик ва китобларни ўқиб, саводли чиқарганимиз учун 
биз хатоларни кўряпмизку-я, ҳозирги камчиликларга тўла 
нашрларни ўқиб улғайган ёш авлод ким бўлади келажак-
да? Нашриёт жамоаси “Биргина китобдаги хатолар учун 
оммавий ахборот воситаларида ёзғириш шартмиди, шуни 
ўзимизга билдирса бўлар эди-ку?” деб каминадан ран-
жиши эҳтимоли катта. Мен ҳам бугун бу ишга қўл урмаган 
бўлар эдим, агарда “Театр” ростдан ҳам нашриёт чоп эт-
ган ва мен ўқиган, хатолари мўл китобларининг биринчиси 
бўлса эди! “Кўза кунда эмас, кунида синади” деганилари-
дек, буниси шундоғам лиммо-лим бўлиб тўлаётган сабрим-

ни тошириб юборди, холос. Чоп этаётган китобларининг 
тури қадар хатолари ҳам кўпдир “Янги аср авлоди”нинг. 
Ҳар икки китобдан бири ана шундай “таҳсин”га лойиқ. 

МЕРОСИМ 
СИФАТСИЗ ЧИҚДИ

Узоққа бормай, оилавий кутубхонамизда бундай 
“тош” китоблар тиқилиб ётибди (ўқувчиларнинг вақти-
ни олмаслик учун уларни номма-ном келтириб ўтишни 
лозим билмадим). Бир одатим бор, маош олган куним 
оилавий кутубхонамизни тўлдиришга ҳаракат қиламан. 
Тағин, бир номдаги китобдан иккитадан оламан, икки 
ўғлимга атаб, бу уларга ҳозирдан ният қилиб йиғиб бо-
раётган меросим. Ҳадя ларимни фарзандларимга тутиш-
дан олдин ҳар бирининг қизиқиши ва характерига қараб 
дастхат ёзиб қўяман. 

Хуллас, китоблар олаверибман, олаверибман. Айниқ-
са, 2020 йили карантин бошланишида уйда зерикмайлик 
дея, 30 дан ортиқ китоб харид қилдим. Мутолаа жараёнида 
дилбандларим қўлларидагини менга кўтариб келаверди: 
“Онажон, мана бу ерида хато бор экан, мана бу варағида 
эса 6 та экан...”. Нима дейишга ҳайронман, сифатсиз экан, 
деб нашриётларимизга нисбатан уларнинг ихлосини па-
сайтиргим келмади-да: “Булар хомаки нусхалари эди, сиз-
лар шу хатони кўра оласизларми-йўқми, деб олиб келган-
дим. Мактабда она тили фани устозларингиз яхши сабоқ 
берибдики, мана, камчиликларни кўрдингиз. Қолаверса, 
буларни келтиришимдан яна бир муддаом, мусаҳҳиҳлик, 
таҳрир санъатини ўргатиш эди”, деб қутулдим. Ростдан 
ҳам, ўша эзгу ният-ла олган китобларимиздан мусаҳҳиҳ-
лик дарси учун фойдаланяпман. Бир қанчасини жиянларга 
бериб юбордим. Хатони кўп топганга совға ҳам эълон қил-
дим. Ажабмаски, улар ҳам вақти келиб фарзандларига шу 
дарсдан сабоқ беришса. Ва бу “таҳсин”ларда ўзимнинг ҳам 
ҳиссам борлиги – ҳу-у ўша, илк бўяганим китоб қўлимга ту-

шиши биланоқ танқидий мақола ёзиб, бунга курашмага-
нимдан афсусландим.

Энди бир савол мени ўйлантириб қўйди – бундай маҳ-
сулотларнинг урчишига сабаб не экан? Гумонларга бора-
ман: ноширнинг касбига ҳурматсизлигими; ходимларга 
меҳнатига яраша ҳақ тўламасликми; тажрибали кадрлар-
ни муносиб тақдирламаслик ва улар норозиликдан кетиб 
қолишлари туфайли тажрибасиз кадрларга кун қолишми; 
юкламаларнинг ортиқчалиги туфайли муҳаррир ва му-
саҳҳиҳлар ишга маромида вақт ажратолмаслиги ёки яна 
ўша – меҳнатга номуносиб ҳақ тўланмагани боис ходимлар 
томонидан ўйлаб топилган “саломга яраша алик”ми; сифат 
назорати йўқлигими?..

Булар калламга бежиз келмаётир, чунки маош яхши 
тўланадиган ва тартиб тўғри йўлга қўйилган аксар давлат 
нашриётларидан хабарим бор, китобларини мутолаа қил-
ганимда хатога йўлиқмаганман. Масалан, “Ўзбекистон”, 
“Академнашр”, “Ғафур Ғулом”, “Ўзбекистон энциклопедия-
си”, “Адолат”, “Шарқ”, “Ўқитувчи” нашриётларида хатосиз 
тайёрланган китоблар бисёр. 

...Мопассан асарида бир вергул қўйилмагани учун но-
ширни судга берган экан. Умид қиламизки, номини қайд 
этганимиз ва шу каби юзаки фаолият юритаётган нашриёт 
масъуллари бугунги юмшоқ мулоҳазаларимиздан тўғри ва 
одилона хулоса чиқариб олади. Андишали ўқувчиларимиз 
ва муаллиф вакили нашриётни судга бермаслиги эҳтимоли 
юқори-ку-я, бироқ ёшларни кўрсаводликка ўргатаётган айб-
дорлар айбларини ювиш чораларини кўрсалар, ўқувчилари-
нинг ҳақини адо этиш ҳақида ўйласалар, фақат яхшиликка. 

Нурхон ЭЛМИРЗАЕВА,
“XXI asr” мухбири 

Мамлакатимизда “Яшил макон” 
лойиҳаси доирасида амалий ишлар 
аллақачон бошланган. Мевали ва 
манзарали кўчатлар экиб, боғ ярата-
ётган, она табиатни асрашга муносиб 
ҳисса қўшаётганлар кам эмас.

Халқ депутатлари Яккасарой тумани кенгашида-
ги O‘zLiDeP депутатлик гуруҳи раҳбари Аҳмад Некбаев 
бошчилигида маҳалла ҳамда партия фаоллари ва ёшлар 
етакчилари  “Юртимиз доимо гуллаб-яшнасин” шио-
ри остида “Бобур” маҳалласи ҳудудида турли кўчатлар 
ўтқаздилар. Ниҳоллар парвариши билан боғлиқ вазифа-
лар ҳам белгилаб олингани айни муддао бўлди.  

O‘zLiDeP Тошкент шаҳар кенгаши 
матбуот хизмати

ЯХШИДАН БОҒ ҚОЛАДИ

ЯШИЛ МАКОН


